
សេចក្តីផ្តើម
នៅក្នុងមហាវិទ្យាល័យ ខ្ញុំត្រូវបានស្នើរសុំឲ្យបង្រៀនសិក្ខាសាលាមួយក្នុង
ពេលធ្វើដំណើរកំសាន្ត ចុងសប្តាហ៍ សម្រាប់និសិ្សតមហាវិទ្យាល័យ។ នៅ
ពេលខ្ញុំប្រាប់ដល់មិត្តប្រុសរបស់ខ្ញុំអំពីរឿងនេះ គាត់ ក៏បានបង្អាក់ទឹកចិត្តខ្ញុំ 
ដោយគាត់និយាយថា ព្រះគម្ពីរបង្រៀនថា មនុស្សស្រីមិនគួរបង្រៀន 
មនុស្សប្រុសទេ។ ដូច្នេះ ខ្ញុំក៏បានបដិសេធមិនព្រមបង្រៀន។ យើងទាំងពីរ
នាក់គ្រាន់តែចង់ធ្វើតាម អត្ថបទព្រះគម្ពីរ តា មអ្វីដែលយើងយល់ប៉ុណ្ណោះ។ 
ខ្ញុំក៏បានចូលរួមសិក្ខាសាលានោះ ហើយមនុស្ស ប្រុសដែលបង្រៀនជំនួ
សខ្ញុំនោះគឺជាមនុស្សល្អម្នាក់ ប៉ុន្តែគាត់មិនមែនជាគ្រូបង្រៀនដែលមាន 
ប្រសិទិ្ធភាពទេ។ ខ្ញុំនឹកចាំថា ខ្ញុំបានអង្គុយនៅទីនោះហើយគិតថា 
“ធ្វើបែបនេះមិនត្រឹមត្រូវទេ!” តើអ្នកដឹងទេថា មានអ្វីកើតឡើងចំពោះមិត្តប្រុ
សរបស់ខ្ញុំនោះ? គឺខ្ញុំបានរៀបការជាមួយគាត!់ នេះគឺជាសាច់រឿងរបស់ខ្ញុំ៖

Matt និងខ្ញុំបានចាប់ផ្តើមអាពាហ៍ពិពាហ៍របស់យើងនៅឆ្
នាំ 1978 ដោយយើងគិតថាព្រះគម្ពីរ បានបង្រៀនថា នៅក្នុងក្រុមគ្រួសារ 
និងក្រុមជំនុំ គួរតែមានឋានានុក្រម។ នេះមានន័យថា បុរស 
គឺជាមេដឹកនាំ និងជាអ្នកធ្វើការសម្រេចចិត្ត។ មិនមែនមានន័យថា 
យើងគិតថាព្រះឲ្យតម្លៃបុរស ច្រើនជាស្រ្តីនោះទេ ប៉ុន្តែមានន័យថា 
បុរសមានតួនាទីជាក់លាក់របស់ខ្លួន។ រយៈពេលប៉ុន្មានឆ្នាំ កន្លងមកនេះ 
យើងមានអារម្មណ៍ថា មានគំនិតប្រទាញប្រទង់គ្នារវាងអ្វីដែលយើងគិតអំពីការ 
បង្រៀនរបស់ព្រះគម្ពីរ និងបទពិសោធន៍ផ្ទាល់ខ្លួនរបស់យើង។

ចាប់តាំងពីពេលនោះមក យើងបានស្វែងរកឃើញប្រភពនៃចំណេះដឹ
ងជាច្រើន ដែលបង្ហាញអំពី ទស្សនៈខុសគ្នាមួយ។ ជនសមភាពនិយម 
(Egalitarians) មានជំនឿថា ព្រះគម្ពីរបង្រៀនអំពីគ្រឹះ មូលដ្ឋានសមភាព
ដ៏សំខាន់សម្រាប់អស់អ្នកជឿទាំងអស់ ដែលមានសេរីភាពអនុវត្តនូវអំណោយ 
ទានដែលព្រះប្រទានឲ្យ ក្នុងគ្រួសារ ក្រុមជំនុំ និងសង្គម។ នេះមានន័យថា 
រាល់មុខដំណែងនៃ ព័ន្ធកិច្ចទាងអស់ គួរតែផ្តោតលើអំណោយទាន 
និងសមត្ថភាព មិនមែនផ្តោតលើយេនឌ័រទេ ហើយគ្រួសារគួរតែជាកន្លែងមួយ
ដែលមានការចុះចូល លើកទឹកចិត្ត និងមានការដឹកនាំស្មើគ្នា។

ប៉ុន្តែយើងនៅតែជួបស្ថានភាពផ្សេងៗដែលបុរស និងស្រ្តីមិនសូវមានការយ
ល់ដឹងអំពីទស្សនៈនៃ ឋានានុក្រម។ កាលពីថ្ងៃមុន ខ្ញុំបានទៅបណ្ណាគារគ្រី
ស្តបរិស័ទមួយ ហើយនៅផ្នែកសៀវភៅស្រ្តី មានសៀវភៅនិយាយអំពីសូកូឡា 
ការហាត់ប្រាណ និងការតុបតែងផ្ទះ ចំណែកឯផ្នែកសៀវភៅ បុរសវិញ មា
នសៀវភៅនិយាយអំពីភាពជាអ្នកដឹកនាំ ហិរញ្ញវត្ថុ និងព្រឹតិ្តការណ៍សង្គម
បច្ចុប្បន្ន។ តើយើងកំពុងបញ្ជូនសារអ្វីទៅកាន់ក្មេងៗជំនាន់ក្រោយ? Matt 
ហើយនិងខ្ញុបំានចូលរមួអាពាហ៍ ពិពាហ៍មួយដែលយើងបានលឺគេនិយាយថា ប្រ
ពន្ធគួរតែចុះចូលជាមួយអ្វីដែលប្តីនិយាយ ទោះបី ជាប្តីនិយាយខុសក៏ដោយ។ 
យើងស្គាល់ប្តីប្រពន្ធបេសកជនពីរនាក់ ដែលត្រូវបានគេដកហូតប្រាក់ 
ឧបត្ថម្ភរបស់ពួកគេ ដោយសារពួកគេទាំងពីរនាក់ធ្វើជាគ្រូបង្រៀន។

តើអ្នកដឹងទេ...
•	 លោកប៉ូលមិនបានប្រើពាក្យ “មេគ្រួសារ” នៅក្នុងព្រះគម្ពីរទេ
•	 ព្រះគម្ពីរចែងថា យើងត្រូវចុះចូលចំពោះគ្នាទៅវិញទៅមក 

មិនមែនគ្រាន់តែស្រ្តីចុះចូល ជាមួយបុរសប៉ុណ្ណោះទេ
•	 ពាក្យ “អ្នកជួយ” ដែលត្រូវបានប្រើដើមី្បនិយាយអំពីស្រ្តីក្នុងសៀវភៅ

លោកុប្បតិ្ត ក៏ត្រូវ បានប្រើដើមី្បពិពណ៌នាអំពីព្រះជាម្ចាស់ដែរ

យើងនឹងស្វែងយល់អំពីសេចក្តីពិតនេះទាំងអស់គ្នា ដើមី្បជួយឲ្យយើងបម្រើព្
រះអម្ចាស់យេស៊ូ ដោយស្មើភាពគ្នា និងដោយមានសេរីភាព។

ព្រះជាម្ចាស់មានព្រះបន្ទូលថា “ចូរយើងបង្កើត 
មនុស្សជាតំណាងរបស់យើង មានលក្ខណៈ 
ដូចយើង ដើមី្បឲ្យគេមានអំណាចលើត្រីសមុទ្រ 
លើបក្សាបកី្សដែលហើរនៅលើមេឃ លើសត្វ ស្រុក 
និងសត្វព្រៃ និងលើសត្វទាំងប៉ុន្មានដែល លូនវានៅលើដ”ី 
ដូច្នេះព្រះជាម្ចាស់បានបង្កើត មនុស្សជាតំណាងរបស់ព្រះអង្គ 
ព្រះអង្គបាន បង្កើតគេឲ្យមានលក្ខណៈដូចព្រះជាម្ចាស់ ព្រះអង្គបា
នបង្កើតពួកគេជាបុរសជាស្ត្រី។ ព្រះ ជាម្ចាស់បានប្រទានពរឲ្យគេ 
គឺព្រះអង្គមានព្រះ បន្ទូលថា៖ “ចូរបង្កើតកូនចៅឲ្យបានកើនច្រើន 
ឡើងពាសពេញលើផែនដី ហើយត្រួតត្រាលើ ផែនដីទៅ។ 
ចូរមានអំណាចលើត្រីសមុទ្រលើ បក្សាបក្សីដែលហើរនៅលើមេឃ និ
ងលើសត្វទាំងប៉ុន្មានដែលលូនវារនៅលើដ”ី។ (លោកុប្បតិ្ត 1:26-28, 
អក្សទ្រេតគឺជាការសង្កត់ន័យបន្ថែម)

នៅទីនេះ យើងមើលឃើញរចនាសម្ព័ន្ធសិទិ្ធអំណាចចំនួនពីរយ៉ាងច្បាស់៖ 
សិទិ្ធអំណាចរបស់ព្រះ នៅលើការបង្កើតទាំងអស់ ហើយបុរស និងស្រ្តីមាន
សិទិ្ធអំណាចរួមគ្នានៅលើផែនដី និងគ្រប់សត្វ ទា ំងអស់។ តាំងពីដើមដំបូង 
ព្រះអង្គមិនមានបំណងឲ្យបុរសគ្រប់គ្រងលើស្ត្រីនោះទេ។ បុរស និង 
ស្រ្តីរួមគ្នាដើមី្បបង្កើត និងចិញ្ចឹមថែទាំកូន ព្រមទាំងគ្រប់គ្រងលើផែនដីផង។ 
នេះគឺជាដំណើរមួយ ដែលគួរឲ្យរំភើបរីករាយ!

ព្រះជាម្ចាស់មានព្រះបន្ទូលថា៖ “បើមនុស្សប្រុសនៅតែឯងដូច្នេះ 
មិនល្អទេ។ យើងនឹងបង្កើត ម្នាក់ទៀតឲ្យជួយ និងបានជាគ្នា” 
(លោកុប្បតិ្ត 2:18, អក្សទ្រេតគឺជាការសង្កត់ន័យបន្ថែម)

ពាក្យថា “អ្នកជួយ” ឬ “ezer” ត្រូវបានបកស្រាយខុសន័យថា ស្រ្តីត្រូវបាន
បង្កើតមកដើមី្បបម្រើ បុរស និងមានឋានៈទាបជាង។ Linda Belleville 
ពន្យល់ថា “ពាក្យ ‘ezer’ ទាំង 19 ក្នុងសម្ព័ន្ធ មេត្រីចាស់មានន័យថា ជំ
នួយដែលមនុស្សម្នាក់ដែលមានកំលាំង ជួយដល់មនុស្សម្នាក់ដែលកំពុង 
មានតម្រូវការ ដូចជា ការជួយពីព្រះជាម្ចាស់ ដែលជាព្រះមហាក្សត្យ សម្ព័ន្ធមិត្ត 

 

ការបង្កើត

ស
ព្រះគម្ពីរចែងថា ស្រ្តីត្រូវបាន 

បង្កើតមកជាជំនួយសម្រាប់ស្វាមី។ 

ដូច្នេះតើបុរសមិនត្រូវបានបង្កើតឲ្យ

ធ្វើជាអ្នកដឹកនាំ ដែលចូលចិត្តផ្សង 

ព្រេងទេឬអី?

ច 
បុរស និងស្រ្តីត្រូវបានបង្កើតមកធ្វើ 

ជាដៃគូនឹងគ្នា ហើយមានទំនួល 

ខុសត្រូវសម្រាប់ព្រះរាជរបស់ព្រះ 

អង្គស្មើគ្នា។

ឬ ជាកងទ័ព។ បន្ថែមពីលើនេះទៀត ក្នុងចំណោម 19 ខគម្ពីរយោង មាន 15 
ខគម្ពីរដែលនិយាយអំពីជំនួយដែល ព្រះជាម្ចាស់តែមួយអង្គគត់បានជួយ” (1) 
ឧទាហរណ៍មួយគឺ៖

ខ្ញុំងើបមុខឡើងសម្លឹងឆ្ពោះទៅរកភ្នំ តើមាននរណាមកជួយខ្ញុំឬទេ? 
គឺមានតែព្រះអម្ចាស់ ដែលបានបង្កើតផ្ទៃមេឃ និងផែនដីប៉ុណ្ណោះ 
ដែលនឹងយាងមកជួយខ្ញុំ។ (ទំនុកតម្កើង 12:1-2)

ពាក្យ “សាកសម” ឬ “knegdo” មានន័យថា មុខទល់មុខ ស្មើគ្នា 
ឬ ធ្វើជាដៃគូ។ ពាក្យ “អ្នក ជំនួយដែលបានជាគ្នា” មានន័យថា 
ដៃគូដែលស្មើភាពនឹងបុរសគ្រប់យ៉ាង! ស្ត្រីត្រូវបានបង្កើមក 
ដោយមានសមត្ថភាពចាំបាច់ ដើមី្បធ្វើការជាមួយអាដាំ 
និងដើមី្បបំពេញបេសកកម្មដែលព្រះ ប្រទានឲ្យ។ ព្រះបានបង្កើតបុរស 
និងស្ត្រីជាដៃគូស្មើគ្នា ដើមី្បធ្វើការស្មើភាពគ្នា។ 

មានពាក្យស្លោកមួយចែងថា “អំណាចមានទំនោរធ្វើឲ្យមនុស្សខូច 
ឯអំណាចពេញទីពិតជាធ្វើឲ្យ មនុស្សខូចទាំងស្រុង”។ 
វាពិតជារឿងដែលគ្រោះថ្នាក់ណាស់ ដែលយើងដាក់ឲ្យមនុស្សម្នាក់ 
(បុរស) ស្ថិតក្នុងមុខដំណែងជាអ្នកដឹកនាំមួយ ដោយមិនសមទទួល 
និងគ្មានទំនួលខុសត្រូវ។ ព្រះអង្គជ្រាបអំពីបញ្ហានេះ ហេតុដូច្នេះហើយ
បានជាព្រះបង្កើតភាពជាដៃគូគឺជាបំណងព្រះហឫ ទ័យរបស់ព្រះអង្គ 
មិនមែនជាឋានានុក្រម។ ព្រះជាម្ចាស់មានព្រះហឫទ័យបង្កើតឲ្យមានទំ
នួល ខុសត្រូវចំពោះគ្នាទៅវិញទៅមក នៅក្នុងទំនាក់ទំនងប្តី និងប្រពន្ធ។ 
ការចាកចេញពីមាគ៌ានេះ ហើយដាក់សម្ពាធនៃសិទិ្ធអំណាចបែបនេះ អាចនាំ
ឲ្យមានការរំលោភបំពានផ្នែកពាក្យសម្តី និង រាងកាយ។ សូមយើងប្រកាន់ខ្ជាប់
ទៅនឹងផែនការរបស់ព្រះ។

ព្រះអង្គមានព្រះបន្ទូលមកស្រ្តីថា “នៅពេល នាងមានផ្ទៃពោះ 
យើងនឹងធ្វើឲ្យនាងរងទុក្ខ លំបាកយ៉ាងខ្លាំង។ នាងនឹងសំរាលកូន 
ទាំង ឈឺចុកចាប់។ តណ្ហាជំរុញនាងឲ្យត្រូវការប្តី 
តែប្តីនឹងធ្វើជាម្ចាស់លើនាង”។ ព្រះអង្គមាន 
ព្រះបន្ទូលមកលោកអាដាំថា “ដោយអ្នកបាន ស្តាប់ពាក្យប្រពន្ធ 
ហើយបរិភោគផ្លែឈើដែល យើងហាមប្រាមនោះ។ ដីនឹងត្រូវបណ្តាសា 
ព្រោះតែអ្នក។ ដូច្នេះ អ្នកនឹងកាប់គាស់ដី ចិញ្ចឹមជីវិតយ៉ាងវេទនា
ជារៀងរាល់ថ្ងៃអស់ មួយជីវិត។ ដីនឹងដុះចេញជាបន្លា និង អញ្ចាញ 
ហើយអ្នកនឹងបរិភោគតិណជាតិ ទាំងឡាយដែលដុះនៅតាមទីវាល។ 
អ្នកត្រូវ រកស៊ីចិញ្ចឹមជីវិត ទាំងបង្ហូរញើសរហូតដល់ថ្ងៃ 
ដែលអ្នកត្រឡប់ទៅជាដីវិញ។” (លោកុប្បតិ្ត 3:16-19, អក្សទ្រេតគឺជា
ការសង្កត់ន័យបន្ថែម)

ទាំងបុរស និងស្រ្តីចូលរួមក្នុងការធ្លាក់ចុះនៃអំពើបាប។ ការជ្រើសរើសប្រព្រឹតិ្តអំ
ពើបាបរបស់ពួកគេ នាំឲ្យមាននូវបញ្ហាទាំងនេះ៖ បរិដ្ឋានដែលមានផលអាក្រក,់ 
ការឈឺចាប់នៅពេលសំរាលកូន និងការត្រួតត្រារបស់មនុស្សប្រុស។ ទាំងអ
ស់នេះមិនមែនជាសេចក្តីបង្គាប់សំរាប់ការរស់នៅរបស់ យើងនោះទេ ប៉ុន្តែវា
គឺជាឥទិ្ធពលអាក្រក់នៃអំពើបាប ដែលបានចូលមកក្នុងផែនដីនេះ។ ប្តីដែល 
ត្រួតត្រាលើប្រពន្ធ ដូចជាបន្លាដែលដុះនៅតាមវាលស្រែ ដែលជាអ្វីមួយដែល
យើងត្រូវទប់ស្កាត់ និងមិនត្រូវទទួលយកនោះទេ។ Belleville ពន្យល់ថា 
“ព្រះហឫទ័យរបស់ព្រះគឺឲ្យបុរស និងស្រ្តី សហការគ្នាដើមី្បត្រួតត្រារួមគ្នាលើ
ផែនដីនេះ វាគឺជាទំនួលខុសត្រូវរួមគ្នាក្នុងការមានកូន និង ចិញ្ចឹមថែទាកូន និង
មានកាតព្វកិច្ចរួមគ្នាក្នុងការថែទាំផែនដីនេះ។ ព្រះអង្គមិនមានព្រះហឫទ័យ ឲ្
យមនុសស្ម្នាក់ត្រួតត្រាលើមនុសស្ម្នាក់ទៀតនោះទេ។ វាគឺជាបញ្ហានៃទំនាក់ទំនង
ដែលកើតឡើង ពីការមិនស្តាប់បង្គាប់ព្រះ”។ (2) ទោះបីជាយ៉ាងណាក៏ដោយ 
យើងនៅតែបំរើព្រះស្មើភាពគ្នា។

ការធ្លាក់ចុះ
នៃអំពើបាប

ស
នៅក្នុងវប្បធម៌ជាច្រើន ហាក់បី 

ដូចជាបុរសគឺជាមនុស្សដែល 

ត្រួតត្រា។ តើព្រះជាម្ចាស់បាន 

បង្កើតមនុស្សប្រុសបែបនេះឬ?

ច
ការត្រួតត្រារបស់មនុស្សប្រុសគឺ

ជាបណ្តាសារដែលកើតមកពីកា

រធ្លាក់ចុះនៃអំពើបាប។ វាគឺជាអ្វី 

មួយដែលត្រូវទប់ស្កាត់ មិនមែន 

ត្រូវទទួលយកនោះទេ។

ដូច្នេះគ្មានសាសន៍យូដា គ្មានសាសន៍ក្រិកទៀតទេ ហើយក៏  គ្មានអ្នកងារ 
គ្មានអ្នកជា គ្មានបុរស គ្មានស្រ្តីទៀតដែរ គឺបងប្អូន ទាំងអស់បានរួមគ្នាម
កជាអង្គតែមួយក្នុងព្រះគ្រីស្តយេស៊ូ។ (កាឡាទី 3:28)

អ្នកខ្លះនិយាយថា ខគម្ពីរនេះនិយាយអំពីបុរស និងស្រ្តីដែល 
ទទួលសេចក្តសី្រលាញ ់តំលៃ និងទទួលបានការសង្រ្គោះ ស្មើគ្នា (សមភាពនៃបុគ្គល) 
ប៉ុន្តែពួកគេមានមុខងារផ្សេងគ្នា (អសមភាពនៃតួនាទ)ី។

មានឧទាហរណ៍ជាច្រើន អំពីការមានឋានៈទាបក្នុងតួនាទី ដូចជា 
គ្រូបង្រៀន/សិស្ស ឬ ចៅហ្វាយ/បុគ្គលិក... ជាដើម ប៉ុន្តែមុខងារទាំងនេះ
ផ្តោតទៅលើសមត្ថភាព ហើយមានរយៈ ពេលបណ្តោះអាសន្ន។ សិស្សស្ថិ
តក្រោមបង្គាប់គ្រូបង្រៀន ក្នុងថ្នាក់រៀន ដោយសារគ្រូមានសមត្ថភាពជាង 
ប៉ុន្តែវាគ្រាន់តែ មានរយៈពេលបណ្តោះអាសន្នប៉ុណ្ណោះ។ ប្រសិនបើគ្រូ
បង្រៀននោះធ្វើការក្នុងភោជនីយដ្ឋានដែល ជាកម្មសិទិ្ធរបស់សិស្សនោះ 
ដូច្នេះតួនាទីនេះនឹងផ្លាស់ប្តូរ។ តួនាទីផ្លាស់ប្តូរជាប់ជានិច្ច ដោ យផ្អែក 
លើស្ថានភាព និងចំណេះដឹងនៃការអប់រំ។

Rebecca Merrill Groothuis បានពន្យល់ថា ការមានឋានៈទាបរប
ស់ស្រ្តមិីនមែនផ្អែកលើ សមត្ថភាពនោះទេ បុ៉ន្តែផ្អែកលើភាពជាស្រ្តវិីញ។ 
ការមានឋានៈទាបនេះមិនមែនមានរយៈពេល បណ្តោះអាសន្ននោះទេ 
នាងនឹងមិនអាចចេញផុតពីលក្ខណៈបែបនេះទេ។ លក្ខណៈនេះកើត 
ចេញពីអសមភាពនៃតួនាទី ទៅជាអសមភាពនៃបុគ្គល។ វាមិនសមហេតុផលទេ 
ដែលនិយាយថា ស្រ្តតី្រវូតែស្ថតិក្រោមសិទិ្ធអំណាចរបស់បុរសក្
នុងគ្រប់ស្ថានភាពទំាងអស់ ទោះបីជានាងមាន សមត្ថភាពយ៉ាងណាក៏ដោយ 
ហើយនៅពេលជាមួយគ្នាដែរ និយាយថា ស្រ្តីមានតំលៃស្មើគ្នា។ (3)

សូមសំគាល់ផងដែរថា ខគម្ពីរនេះមិនមែនគ្រាន់តែនិយាយអំពីបុរស 
និងស្រ្តីប៉ុណ្ណោះទេ។ យើង អាចស្រម៉ៃមើលប្រសិនបើមានគេនិយាយថា តួ
នាទីការងារគួរតែត្រូវបានកំណត់ដោយជាតិ សាសន៍ ឬ វណ្ណៈរបស់មនុស្ស 
តើយ៉ាងម៉េចវិញ?

រួមគ្នាជាអង្គតែមួយ
ក្នុងព្រះគ្រីស្ត

ស
ព្រះជាម្ចាស់ស្រលាញ់ 

និងផ្តល់តំលៃ ដល់មនុស្សគ្រប់គ្នា 

ប៉ុន្តែតើបុរស និង 

ស្រ្តីមិនមានតួនាទីខុសគ្នាទេឬអ?ី

ច
តួនាទីគួរតែផ្អែកលើអំណោយទាន 

សមត្ថភាព និងបទពិសោធន៍ 

មិនមែន ផ្អែកលើយេនឌ័រទេ។

លោកប៉ូលមិនបាននិយាយថា យើងទាំងអស់គ្នាមានរូបរាងដូចគ្នា 
និងសាកសមបាន “ទាំងពីរ ភេទ”។ ខគម្ពីរនេះនិយាយថា ជាតិសាសន៍ វណ្ណៈ 
និងយេនឌ័រ មិនត្រូវការចាំបាច់ទេ ក្នុងការងារ បំរើព្រះគ្រីស្ត គឺទាំងអស់ស្មើគ្នា។ 
មានខគម្ពីរជាច្រើនក្នុងសម័្ពន្ធមេត្រីថ្មីដែលបញ្ជាក់ថា អ្នកជឿលើ ព្រះយេស៊ូទាំ
ងអស់មានភាពស្មើគ្នាជាបុគ្គល និងមុខងារ៖ យ៉ូហាន 17:20-23, រ៉ូម 12:4-
5, 1 កូរិនថូស 12:12-14, អេភេសូ 4:4-8, 11-13។

ក្រុមជំនុំត្រូវតែបង្ហាញគំរូនៃសាមគ្គីភាពនៅក្នុង លោ កិយដែលបាក់បែកនេះ។ 
ប្រសិនបើមាន ពាក្យសម្តី ឬ ឥរិយាបទ ឬ គោលនយោបាយ 
ណាមួយដែលនិយាយបង្កប់ន័យថា ស្ត្រី “អន់ ជាង” បុរសតាមន័យណាមួយ 
នោះវានឹងបង្អាក់ ដល់គំរូនៃព្រះហឫទ័យស្រលាញ់របស់ព្រះ 
ដែលមានចំពោះមនុស្សទាំងអស់។
 

ក៏ប៉ុន្តែ ក្នុងការរស់នៅរួមជាមួយព្រះអម្ចាស់ ស្រ្តីត្រូវការបុរសជាចាំបាច់ 
ហើយបុរសក៏ត្រូវ ការស្រ្តីចាំបាច់ដែរ។ ព្រះជាម្ចាស់បានយក 
ស្រ្តីចេញមកពីបុរសយ៉ាងណា បុរសក៏កើត ចេញមកពីស្រ្តីយ៉ាងនោះដែរ 
ហើយអ្វីៗទាំង អស់សុទ្ធតែកើតមកពីព្រះជាម្ចាស់។ (1 កូរិនថូស 
11:11-12)

នៅក្នុងសង្គមបច្ចុប្បន្ន ស្រ្តី និងបុរសមានសិទិ្ធស្មើគ្នា និងមានសមត្ថភាពធ្វើការ
សម្រេចចិត្តដោយ មានការពិចារណាត្រឹមត្រូវ។ ការដកហូតសិទិ្ធក្នុងការប្រើប្រា
ស់សមត្ថភាពពិចារណារបស់ស្ត្រីវ័យ ឆ្លាតម្នាក់ បន្ទាបបន្ថោកតំលៃរបស់នាង 
និងអ្នកដែលនៅជុំវិញនាង។ ព្រះហឫទ័យរបស់ព្រះពី ដើមដំបូង 
គឺឲ្យយើងមានសិទិ្ធអំណាច និងការសម្រេចចិត្តស្មើភាពគ្នាក្នុងសហគម។ 
យើងត្រូវបំរើ ដោយស្មើភាពគ្នា។

នឹងមានពេលខ្លះ ដែលការពិភាក្សានឹងមានការជាប់គាំង។ 
មានរបៀបមួយចំនួនដែលអាចដោះ ស្រាយការសម្រេចចិត្តដែលការខ្វែងគំនិ
តគ្នា ដូចជាការលើកឡើងរបស់ Gilbert Bilezikian (មិនចាំបាច់ធ្វើតាមលំ
ដាប់លំដោយនោះទេ)៖

1.	 ស្វែងរកការដឹកនាំពីព្រះ
2.	 ព្យាយាមចុះចូលជាមួយគ្នា ស្តាប់គ្នា និងគោរពគ្នា ទៅ វិញទៅមក 

និងបង្ហាញការយល់ចិត្តគ្នា។
3.	 ប្រើអំណោយទានខាងវិញ្ញាណ ទេពកោសល្យពី ធម្មជាតិ 

និងជំនាញដែលខ្លនួមាន នៅក្នងុស្ថានភាព ដែលកំពុងមានការពិភាក្សា
4.	 សម្របសម្រួលជាមួយគ្នា
5.	 ស្វែងរកគំនិតយោបល់ពីមនុស្សផ្សេងទៀតដែលគួរឲ្យ ទុកចិត្ត 

និងមានបទពិសោធន៍

ស
ចំាបាច់ត្រវូមានមនុស្សម្នាក់ដែ

លមានសិទិ្ធអំណាច ដើម្ីបធ្វើការ 

សម្រេចចិត្ត។ តើវាមិនមែនជារឿង 

ត្រមឹត្រវូទេឬអី ដែលឲ្យបុរសជា 

អ្នកធ្វើការសំរេចចិត្ត? 

ច
ដើម្ីបឲ្យមានគណនេយ្យភាព និង 

ដើម្ីបទទួលបានប្រយោជន៍ពី 

ចំណេះដឹង និងបទពិសោធន៍ដែល 

មាន ដូច្នេះការសម្រេចចិត្តគួរតែធ្វើ 

រួមគ្នា។

6.	 កំណត់និយមន័យគោលការណ៍ព្រះគម្ពីរ
7.	 កំណត់ពីគុណសម្បតិ្ត និងគុណវិបតិ្ត
8.	 គិតដល់អ្នកដែលអាចចាញ់ប្រៀបគេ ដោយអនុញ្ញាតិ 

ឲ្យពួកគេបញ្ចេញយោបល់ឲ្យបានច្រើន ក្នុងការ សម្រេចចិត្ត (4)

រីឯបងប្អូនវិញ បងប្អូនជាពូជសាសន៍ដែលព្រះជាម្ចាស់បានជ្រើសរើស 
ជាក្រុមបូជាចារ្យ របស់ព្រះមហាក្សត្រ ជាជាតិសាសន៍ដ៏វិសុទ្ធ ជា ប្រជា
រាស្រ្តដែលព្រះជាម្ចាស់បានយកមក ធ្វើជាកម្មសិទិ្ធផ្ទាល់របស់ព្រះអង្គ 
ដើមី្បឲ្យបងប្អូនប្រកាសដំណឹងអំពីស្នាព្រះហស្តដ៏អស្ចារ្យ របស់ព្រះអង្គ 
ដែលបានហៅបងប្អូនឲ្យចេញពីទីងងឹតមកកាន់ពន្លឺដ៏រុងរឿងរបស់ព្រះ
អង្គ។ (1 ពេត្រុស 2:9, អក្សរត្រេតជាការសង្កត់ន័យបន្ថែម)

គ្មានអត្ថបទគម្ពីរណានិយាយថា ប្តីគឺជាបូជាចារ្យនៃគ្រួសារ ន ោះទេ។ 
អត្ថបទគម្ពីរបានបញ្ជាក់យ៉ាងច្បាស់រួចហើយថា តាមរយៈព្រះយេស៊ូ 
យើងទាំងអស់គ្នាមានសិទិ្ធ និងទំនួលខុស ត្រូវស្មើគ្នាចំពោះព្រះជាម្ចាស!់ 
ដូចជាអ្វីដែលលោក John Phelan បានមានប្រសាសន៍ថា 
“វាំងននព្រះវិហារត្រូវបាន រហែកជាពីរ ដូច្នេះគ្រប់គ្នាមានសិទិ្ធចូលទៅកា
ន់ព្រះវត្តមាន របស់ព្រះបានគ្រប់ពេល។ ប្រជារាស្រ្តរបស់ព្រះអង្គទាងអស់ 
គឺជាប្រជាជនដ៏វិសុទ្ធ។ ប្រជារាស្រ្តរបស់ព្រះអង្គទាងអស់ 
មានព្រះវិញ្ញាណរបស់ព្រះអង្គ។” (5)

“បិតា” គឺជាពាក្យប្រៀបធៀបមួយសំរាប់ព្រះជាម្ចាស់ដែល និយាយថា 
នៅថ្ងៃនោះ ព្រះអង្គបានប្រទានកេរិ៍្តមរតក និងការ ការពារដល់យើង។ 
ព្រះជាម្ចាស់មិនមែនជាបុរសទេ។ ព្រះអង្គគឺជាវិញ្ញាណ (យ៉ូហាន 4:24)។ 
ទាំងប្រុស ទាំងស្រីត្រូវបានបង្កើតឡើងតាមលក្ខណៈរបស់ព្រះអង្គ 
និងឆ្លុះបញ្ចាំងអំពីលក្ខណៈ របស់ព្រះអង្គស្មើគ្នា។ អ្នកស្រី Mimi Had-
dad បានមានប្រសាសន៍ថា “ប្រសិនបើយើងមានៈ ដោយនិយាយថា 
ព្រះជាម្ចាស់មានភេទប្រុស នោះយើងកំពុងថ្វាយបង្គំរូបព្រះហើយ 
ព្រោះផ្ទុយ ទៅវិញ យើងបានសូនរូបព្រះអង្គតាមលក្ខណៈ របស់យើង 
ដែលផ្ទុយពីព្រះគម្ពីរ។” (6)

ព្រះយេស៊ូយាងមកផែនដីជាមនុស្សប្រុស ព្រោះ ព្រះអង្គត្រូវបង្រៀននៅក្នុងសា
លាប្រជុំ ដែល មនុស្សស្រីមិនអាចបង្រៀនបានទេ នៅសម័យ នោះ។ ព្រះគ្រីស្ត
បានក្លាយជាការសង្រ្គោះរបស់ យើង ជាព្រះអង្គដែលចាប់កំណើតជាសាច់ឈាម 
មិនមែនជាមនុស្សប្រុសទេ។

មនុស្សម្នាក់អាចវាយមនុស្សម្នាក់ទៀតឈ្នះ តែបើមានពីរនាក់ព្រួតគ្នា 
អ្នកនោះពុំអាចឈ្នះ បានឡើយ។ ពួរដែលវេញដោយខ្សែបីសសៃ 
មិនងាយដាច់ទេ។ (សាស្តា 4:12) 

ស
នៅក្នុងសម្ព័ន្ធមេត្រីចាស់ មានតែ 

មនុស្សប្រសុបុ៉ណ្ណោះធ្វើជាបូជាចា

រ្យ ដូច្នេះតើប្តីមិនមែនជាបូជាចារ្យ 

ឬ អ្នកដឹកនាំផ្នែកព្រលឹងវិញ្ញាណ

ក្នុង គ្រួសារទេឬអ?ី

ច
គ្រប់គ្នាមានសិទិ្ធចូល

ទៅកាន់ព្រះ  ជាម្ចាស់ 

និងមានទំនួលខុសត្រូវចំពោះ 

ព្រះអង្គស្មើគ្នា។

ប្រសិនបើខ្សែមួយសសៃរបស់អ្នកខ្សោយ នោះវានឹងធ្វើឲ្យពួរខ្សែទំាងមូលខ្
សោយ។ ទំនាក់ទំនង ដែលមានសុខភាពល្អពិតប្រាកដ គឺជាទំនាក់ទំនងដែល
មានការគោរពគ្នាទៅវិញទៅមក។ ប្រសិន បើយើងយល់ព្រមជាមួយគ្នាថា 
ឪពុកម្តាយទាំងពីរនាក់មានទំនួលខុសត្រូវ និងការសម្រេចចិត្តរួម គ្នាអំពីអ្វី
ដែលប្រសើរបំផុតសំរាប់គ្រួសារ នោះវានឹងបានជាប្រយោជន៍ទ្វេរដងសំរាប់
កូន។ ការលើក ទឹកចិត្តឪពុកម្តាយឲ្យស្វែងរកព្រះហឫទ័យរបស់ព្រះសំរាប់
ជីវិតរបស់ពួកគេ មិនមែនមានន័យថា កុមារទទួលបានសេចក្តីស្រលាញ់តិច
ជាង ឬ មិនសូវបានទទួលអាទិភាពក្នុងគ្រួសារនោះទេ។ ផ្ទុយទៅវិញ វាគឺជា
គំរូល្អសំរាប់ឪពុកម្តាយទាំងពីរ ដើមី្បជួយគ្នាទៅវិញទៅមក ព្រមទាំងជួយគ្នា 
ទៅវិញទៅមកក្នុងការងារ អាចជាការងារពេញពេលក្នុងផ្ទះ ខា ងក្រៅផ្ទះ ឬ 
ទាំងពីរ។

ខ្សែពួរទីបីគឺព្រះយេស៊ូ ដែលជាអ្នកឃុំគ្រងលើលើគ្រួសារ។ 
ទីកន្លែងណាដែលព្រះគ្រីស្តទទួលបាន កិត្តិយស 
ហើយគ្រប់គ្នាទទួលបានការគោរព នោះសេចក្តីស្រលាញ់នឹងរីកចំរើនឡើងថែ
មទៀត។

សូមចាំថា មានករណីជាច្រើនដែលគ្រួសារខ្លះអត់មានម្តាយ និងឪពុកទេ។ 
នៅក្នុងកាលៈទេសៈ ទាំងនេះ វាពិតជាមិនអាចជួយអ្វីដល់ឪពុក 
ឬ ម្តាយដែលគ្មានដៃគូបានទេ ប្រសិនបើពួកគេប្រើ 
តួនាទីតាមការសន្មត់របស់មនុស្ស។ គ្រួសារទាំងនេះត្រូវបានពង្រឹង 
ដោយមានការយល់ចិត្ត និងការជួយជ្រោមជ្រែងពីព្រះកាយរបស់ព្រះគ្រីស្តទាំ
ងមូល។

ស
តើអ្នកនឹងឆ្លើយតបរបៀបណា 

ចំពោះ អ្នកដែលនិយាយថា យើង 

ធ្វើឲ្យគ្រួសារបែកបាក់ នៅពេល 

យើងមិនបានធ្វើតាមតួនាទីនៃ 

វប្បធម?៌

ច
គ្រួសារមួយដែលមានការអនុវត្ត 

តាមសមភាពព្រះគម្ពីរ នឹងជួយ 

ពង្រឹងដល់គ្រួសារ។

ស
ដោយសារព្រះជាម្ចាស់គឺជាព្រះបិតា 

របស់យើង ហើយព្រះយេសូ៊គឺជាបុរស 

ដូច្នេះតើបុរសមិនត្រវូធ្វើជាអ្នកដឹកនំា 

ផ្នែកព្រលឹងវិញ្ញាណទេឬអី?

ច
ព្រះជាម្ចាស់មិនមែនជាភេទប្រុសទេ។ 

ព្រះអង្គគឺជាវិញ្ញាណ ហើយយើងឆ្លុះ 

បញ្ចាំងអំពីលក្ខណៈរបស់ព្រះអង្គ     

ជាភេទប្រុស និងភេទស្រី ។

ព្រះអង្គតែងតាំងសាវ័កដប់ពីររូបឲ្យគេនៅជាមួយព្រះអង្គ និង 
ដើមី្បចាត់គេឲ្យទៅប្រកាសដំណឹងល្អ ទា ំងឲ្យគេមានអំណាច 
ដេញអារក្សថែមទៀតផង។ (ម៉ាកុស 3:14-15)

Richard និង Catherine Kroeger ពន្យល់ថា “ព្រះយេស៊ូ ពិតជាមា
នក្រុមស្រ្តីនៅជាមួយព្រះអង្គ ដែលបំពេញព័ន្ធកិច្ច និងអមដំណើរព្រះអង្គ 
នៅពេលព្រះអង្គយាងទៅផ្សាយដំណឹង ល្អ។ ប៉ុន្តែការដែលបញ្ជូនស្រ្តីទៅប្រ
កាសដំណឹងល្អ និងធ្វើការ ប្រោសជំងឺតែម្នាក់ឯង មិនអាចធ្វើទៅបានទេ។ 
សាស្រ្តវិទូ “តាល់មុដ” បានទទួលការបង្រៀនថា មិនឲ្យនិយាយជាមួយ 
ស្រ្តីក្នុងទីសាធារណៈទេ សូមី្បតែប្រពន្ធរបស់ខ្លួនក៏ដោយ ហើយពួកគេ
ក៏មិនត្រូវបានអនុញ្ញាតិឲ្យពិភាក្សាអំពីរឿងរ៉ាវ ទាក់ ទងនឹងព្រះជាម្ចាស់
ជាមួយស្រ្តីផងដែរ ព្រោះវាអាចជាការល្បួង ឲ្យពួកគេប្រព្រឹតិ្តអំពើបាប។ 
ព្រះយេស៊ូពិតជាឲ្យតំលៃដល់ការ មានជំនឿជាមុនសិន 
មុននឹងមានការផ្លាស់ប្រែផ្នែកឯ ឥរិយាបទ” (7)

អ្វីដែលគួរឲ្យកត់សំគាល់ផងដែរនោះគឺ នៅសម័យនោះអត់ 
មានសាវ័កជាសាសន៍ដទៃទេ ដូច្នេះប្រសិនបើ សាវ័កគឺជាគំរូនៃ 
ការដឹកនាំរបស់ក្រុមជំនុំ នោះបុរសៗដែលមិនមែនជាជនជាតិ យូដាទាំងអស់
ក៏មិនត្រូវបានរាប់បញ្ចូលដែរ។

ស្រ្តីជាសាវ័ក

បន្ទាប់មកទៀត ព្រះយេស៊ូយាងទៅតាមក្រុងតាមភូមិនានា ទាំងប្រកាស 
និងផ្សព្វផ្សាយដំណឹងល្អអំពីព្រះរាជ្យរបស់ព្រះ ជាម្ចាស់។ សាវ័កទាំ
ងដប់ពីររូបទៅជាមួយព្រះអង្គ ហើយមានស្រ្តីខ្លះទៀតដែលព្រះអង្គ 
បានប្រោសឲ្យជាពីជំងឺ និងបណ្តេញវិញ្ញាណអាក្រក់ចេញ 
ក៏តាមទៅជាមួយដែរគឺមាន នាងម៉ារីជាអ្នកស្រុកម៉ាដាឡា ដែ
លព្រះអង្គបានដេញអារក្សប្រាំពីរចេញពីនាង។ នាងយ៉ូអាន់ 
ភរិយារបស់ឃូសា ជាមហាតលិករបស់ព្រះបាទហេរ៉ូដ។ នាងស៊ូសាន 
ព្រមទាំងស្រ្តីឯទៀតៗជាច្រើន ដែលបានចំណាយធនធានរបស់ខ្លួន 

ព្រះយេស៊ូ និង ស្រ្តី

ស
ហេតុអ្វីបានព្រះយេស៊ូមិនជ្រើស 

រើសស្រ្តីធ្វើជាសាវ័ក?

ច
បុរសជនជាតិយូដាត្រវូបានជ្រើស   

រើស ដោយសារពួកគេអាចសម្រេច 

បេសកកម្មនៅពេលនោះ 

បុ៉ន្តែឥឡូវ នេះ 

មនុស្សគ្រប់គ្នាត្រវូបានត្រាស់ហៅ 

ឲ្យបំពេញមហាបេសកកម្ម។

ដើមី្បទំនុកបំរុង ព្រះយេស៊ូ និងសិស្សរបស់ព្រះអង្គ។ (លូកា 8:1-3, 
អក្សរទ្រេតគឺជាការសង្កត់ន័យបន្ថែម)

សូមី្បតែនៅក្នុងការជួបជុំនៅទីសាធារណៈក៏ស្រ្តីមិនត្រូវរាប់បញ្ចូលផងដែរ
ប៉ុន្តែព្រះយេស៊ូបាន ស្វាគមន៍ឲ្យពួកគេផ្តល់ជាជំនួយ និងថវិការ។

ព្រះយេស៊ូបង្រៀនស្រ្តី

នៅពេលព្រះយេស៊ូធ្វើដំណើរជាមួយពួកសិស្ស
ព្រះអង្គយាងចូលក្នងុភូមិមួយ។ មានស្រ្ត ី ម្នាក់ឈ្មោះម៉ាថា បានទទួ
លព្រះអង្គឲ្យស្នាក់នៅក្នងុផ្ទះនាង។ នាងមានប្អនូស្រមី្នាក់ឈ្មោះ ម៉ារី 
អង្គយុនៅទៀបព្រះបាទាព្រះអម្ចាស់ ស្តាប់ព្រះបន្ទលូរបស់ព្រះអង្គ។ 
រីឯនាងម៉ាថាវិញ នាងមានកិច្ចការរវល់ជាច្រើន ដើម្ីបបំរើព្រះអង្គ។ 
នាងចូលមកទូលថា៖ “បពិត្រព្រះ អម្ចាស់! ប្អនូខ្ញុមំ្ចាស់ទុកឲ្យខ្ញុមំ្ចាស់
បំរើព្រះអង្គតែម្នាក់ឯង តើព្រះអង្គមិនអើពើទេឬ? សូមទ្រង់ប្រាប់ឲ្យនាង
មកជួយខ្ញុមំ្ចាស់ផង”។ ព្រះអម្ចាស់មានព្រះបន្ទលូទៅនាងថា៖ “ម៉ាថា! 
ម៉ាថាអើយ! នាងមានកង្វល់ ហើយរវល់នឹងកិច្ចការច្រើនណាស់ 
បុ៉ន្តែមានកិច្ចការ តែមួយគត់ដែលចំាបាច់ ម៉ារីបានជ្រើសយកចំណែកដ៏
ល្អវិសេសនោះហើយ មិនត្រវូយក ចេញពីនាងទេ”។ (លូកា 10:38-42)

ស្រ្តីត្រូវបានរារាំងមិនឲ្យទទួលការអប់រំភាគច្រើន នៅ សម័យព្រះយេស៊ូ។ 
ក៏ប៉ុន្តែ នៅពេលនាងម៉ារី យកតំណែងជាសាវ័កនៅព្រះបាទារបស់ព្រះ
យេស៊ូ ព្រះអង្គបានការពារសិទិ្ធរបស់នាងក្នុងការ សិក្សាស្វែងយល់។ សូ
មសំគាល់មើលអំពីអ្វីដែលព្រះយេស៊ូមានព្រះបន្ទូល អំពីជំរើសរបស់នាង 
ដោយព្រះអង្គមានព្រះបន្ទូលថា “មិនត្រូវយកចេញពីនាងទេ” 
ទោះបីជាមានមនុស្សជាច្រើន ព្យាយាមយកវាចេញពីនាងក៏ដោយ។

ស្រ្តីជាអ្នកផ្សាយដំណឹងល្អ

ពេលនោះ ពួកសិស្សត្រឡប់មកដល់ ឃើញព្រះអង្គកំពុងនិយាយជាមួយស្រ្តី
ដូច្នេះ គេ ងឿងឆ្ងល់ជាខ្លាងំ តែគ្មាននរណាទូលសួរព្រះអង្គ ថាព្រះអង្គសួររកអ្វី 
ឬ ហេតុដូចម្តេចក៏ មានព្រះបន្ទលូជាមួយនាងឡើយ។ ស្រ្តីនោះទុកក្អមចោល 
រត់ចូលទៅក្នងុភូមិ ប្រាប់អ្នក ស្រកុថា៖ “សូមមកមើលបុរសម្នាក់ 
លោកមានប្រសាសន៍ប្រាប់ខ្ញុ ំ នូវអំពើទំាងបុ៉ន្មានដែល ខ្ញុំបានប្រព្រតឹ្ត។ 
លោកនោះជាព្រះគ្រសី្តហើយមើលទៅ?”។ អ្នកស្រកុនំាគ្នាចេញពីភូមិ 
ទៅរកព្រះយេសូ៊... ក្នងុភូមិនោះ មានអ្នកស្រកុសាមារីជាច្រើនបានជឿលើ
ព្រះយេសូ៊ ដោយសារពាក្យដែលស្រ្តីនោះបានបញ្ជាក់ប្រាប់ថា “លោកមា
នប្រសាសន៍ប្រាប់ខ្ញុនូំវអំពើ ទំាងបុ៉ន្មានដែលខ្ញុំបានប្រព្រតឹ្ត”។ (យូ៉ហាន 
4:27-30, 39)

ស
តើស្រ្តីចូលរួមក្នុងកិច្ចការបំរើព្រះ

យេស៊ូឬទេ?

ច
ការគោរពរបស់ព្រះយេសូ៊ចំពោះស្រ្តី 

និងការឲ្យស្រ្តចូីលរួមក្នងុកិច្ចការបំរើ 

ព្រះអង្គ អាចត្រវូបានចាត់ទុកជាទង្វើ 

ជ្រលុនិយម។

ស្រ្តីត្រូវបានគេដើរគេចចេញនៅទីសាធារណៈ និងត្រូវបានចាត់ទុកជាការល្បួង
ឲ្យប្រព្រឹត្តអំពើបាប ប៉ុន្តែព្រះយេស៊ូបានធ្វើឲ្យសាវ័ករបស់ព្រះអង្គភ្ញាក់ផ្អើល នៅ
ពេលព្រះអង្គចាប់ផ្តើមសន្ទនាជាមួយ ស្រ្តីដែលមិនគួរឲ្យគោរពនៅមាត់អណ្
តងូ។ នេះគជឺាការសន្ទនាស្ងាតស់្ងៀមមយួ ដវ៏ែងជាងគេរបស ់ព្រះយេស៊ដូែលត្រូ
វបានកត់ត្រាក្នុងព្រះគម្ពីរ។ បន្ទាប់មក ព្រះយេស៊ូបានលើកទឹកចិត្តនាងឲ្យធ្វើ
ជា អ្នកផ្សាយដំណឹងល្អទៅកាន់ភូមិរបស់នាង។ ដោយសារទីបន្ទាល់របស់នាង 
មនុស្សជាច្រើនបាន មកជឿលើព្រះយេស៊ូ។

ព្រះយេស៊ូបង្កើតឲ្យមានអាទិភាព

កាលព្រះយេស៊ូកំពុងតែមានព្រះបន្ទូលដូច្នេះ មា នស្រ្តីម្នាក់
បន្លឺសំឡេងចេញពីចំណោម បណ្តាជន ទូលព្រះអង្គថា៖ 
“ស្រ្តីដែលបានបង្កើតលោក ព្រមទាំងបានបំបៅលោក ពិតជា 
មានសុភមង្គលមែន!”។ ប៉ុន្តែព្រះយេស៊ូមានព្រះបន្ទូលតបថា៖ 
“អ្នកណាស្តាប់ព្រះបន្ទូល របស់ព្រះជាម្ចាស់ ហើយអនុវត្តតាម គឺអ្នក
នោះហើយដែលមានសុភមង្គលពិតមែន”។ (លូកា 11:27-28)

ស្រ្តីត្រូវបានឲ្យតំលៃជាចម្បងជាអ្នកពរពោះកូន
ប៉ុន្តែព្រះយេស៊ូមានព្រះបន្ទូលថា អ្វីដែលសំខាន់ បំផុតគឺឲ្យស្រ្តីធ្វើជាសាវ័ក។

ស្រ្តីបង្រៀនសាវ័កអំពីការមានព្រះជន្មរស់ឡើងវិញរបស់ព្រះគ្រីស្ត

ស្រ្តីទាំងនោះប្រញាប់ប្រញាល់ចេញពីផ្នូរ ទា ំងភ័យទាំងអរយ៉ាងខ្លាំង 
នាំដំណឹងនេះរត់ទៅ ជំរាបពួកសិស្ស។ ពេលនោះ 
ស្រាប់តែព្រះយេស៊ូយាងមកជួបពួកនាង ទ្រង់មានព្រះបន្ទូល 
ថា៖ “ជំរាបសួរនាង”។ នាងទាំងនោះក៏ចូលមកអោបព្រះបាទា 
ហើយក្រាបស្វាយបង្គំព្រះ អង្គ។ ព្រះយេស៊ូមានព្រះបន្ទូលថា 
“កុំភ័យខ្លាចអ្វីឡើយ! សុំទៅប្រាប់បងប្អូនខ្ញុំឲ្យទៅស្រុក កាលីឡេទៅ 
គេនឹងឃើញខ្ញុំនៅទីនោះ”។ (ម៉ាថាយ 28:8-10)

ទីបន្ទាល់របស់ស្រ្តីមិនត្រូវបានទទួលស្គាល់ក្នុងតុលាការទេ ប៉ុន្តែព្រះយេស៊ូបាន
ជ្រើសរើសស្រ្តីពីរ នាក់ ដើមី្បផ្សាយដំណឹងល្អ និងប្រកាសអំពីការមានព្រះជន្មរ
ស់ឡើងវិញរបស់ព្រះគ្រីស្ត។

ព្រះយេស៊ូមិនដែលបង្រៀនអំពីការមានឋានៈទាបរបស់ស្រ្តីនោះទេ។
ព្រះអង្គបានយាងមកដើមី្ប បំផ្លាស់បំប្រែលទ្ធផលនៃការធ្លាក់
ចុះនៃអំពើបាប ហើយឥរិបទរបស់ព្រះយេស៊ូចំពោះស្រ្តីបានឆ្លុះ 
បញ្ចាំងព្រះហឫទ័យរបស់ព្រះអង្គ។ ព្រះយេស៊ូបានលោះស្រ្តីពីអំពើបាប 
ការរើសអើង និងរំដោះ ពួកគេឲ្យមានសេរីភាព!

...ហេតុការណ៍នេះកើតមាន ស្របតាបសេចក្តី ដែលព្យាការី
យ៉ូអែលបានថ្លែងទុកមកថា៖ “ព្រះ ជាម្ចាស់មានព្រះបន្ទូលថា 
នៅគ្រចុងក្រោយ បង្គស់ យើងនឹងយកវិញ្ញាណយើងមកចាក់បង្ហូរ 
លើមនុស្សលោកផងទាំងពួង។ កូនប្រុស និង កូនស្រីរបស់អ្នករា
ល់គ្នានឹងថ្លែងព្រះបន្ទូល ពួក យុវជននឹងនិមិត្តឃើញការអស្ចារ្យ 
ហើយពួក ចាស់ទុំរបស់អ្នករាល់គ្នានឹងយល់សុបិននិមិត្ត។ នៅគ្រានោះ 
យើងពិតជាយកវិញ្ញាណយើងមក ចាក់បង្ហូរលើអ្នកបំរើទាំងប្រុស 
ទាំងស្រ ី របស់ យើង ហើយគេនឹងថ្លែងព្រះបន្ទូល។” (កិច្ចការ 2:16-
18, អក្សរទេ្រតគឺជាការសង្កត់ន័យបន្ថែម)

ព្រះវិញ្ញាណប្រោសប្រទានឲ្យម្នាក់ៗ សំដែងព្រះអំណោយទាន 
ដើមី្បជាប្រយោជន៍រួម... ប៉ុន្តែមាន ព្រះវិញ្ញាណតែមួយដដែល 
ដែលបំពេញសកម្មភាពទាំងអស់ ហើយប្រទានឲ្យម្នាក់ៗមានព្រះ 
អំណោយទានផ្សេងៗពីគ្នា តាមព្រះហឫទ័យរបស់ព្រះអង្គ (1 កូរិនថូស 
12:7, 11, អក្សរទ្រេតគឺ ជាសង្កត់ន័យបន្ថែម)

យើងមានព្រះអំណោយទានប្លែកៗពីគ្នា ស្របតាមព្រះគុណ
ដែលព្រះជាម្ចាស់ប្រទានមក យើង។ ប្រសិនបើបងប្អូនណា
ទទួលព្រះអំណោយទានខាងថ្លែងព្រះបន្ទូល ត្រូវថ្លែងឲ្យស្រប 
តាមជំនឿ។ អ្នកណាទទួលព្រះអំណោយទានខាងបំរើ 
ចូរបំរើទៅ អ្នកដែលលើកទឹកចិត្តបង ប្អូន ចូរលើកទឹកចិត្តគេទៅ 
អ្នកដែលចែកទ្រព្យរបស់ខ្លួន ចូរចែកដោយចិត្តស្មោះសរ អ្នកដែល 
ដឹកនាំ ចូរដឹកនាំដោយចិត្តខ្នះខ្នែង អ្នកដែលចែកទានដល់ជនក្រីក្រ 
ចូរចែកឲ្យគេដោយចិត្ត ត្រេកអរ។ (រ៉ូម 12:6-8)

បងប្អូនម្នាក់ៗបានទទួលព្រះអំណោយទានផ្សេងៗពីគ្នាហើយ
ដូច្នេះចូរយកព្រះអំណោយ ទានទាំងនេះទៅបំរើអ្នកឯទៀតៗ 
ឲ្យសមនឹងនាទីរបស់បងប្អូន ជាអ្នកចាត់ចែងដ៏ល្អ ដែល ចែកព្រះអំ
ណោយទានគ្រប់បែបយ៉ាងរបស់ព្រះជាម្ចាស់។ (1 ពេត្រុស 4:10, 
អក្សរទ្រេតជា ការសង្កត់ន័យបន្ថែម)

អំណោយទាន
ខាងវិញ្ញាណ

ស
ព្រះជាម្ចាស់ប្រទានអំណោយទាន 

ខាងវិញ្ញាណដល់អ្នកជឿ 

តើអំណោយទានរបស់បុរស និង 

ស្រ្តី ខុសគ្នាឬយ៉ាងណា?

ច
ព្រះជាម្ចាស់ប្រទានអំណោយទាន 

ខាងវិញ្ញាណតាមសេចក្តីត្រូវការ។ 

អំណោយទានមិនត្រូវបានបែង 

ចែក តាមភេទនោះទេ។

នៅពេលនិយាយអំពីព្រះអំណោយទានក្នុងសម្ព័ន្ធមេត្រីថ្មី
មិនមានតម្រុយណាមួយដែលបង្ហាញ អំពីភាពខុសគ្នានៃភេទនោះទេ ទោះបី
ជាអំណាយទានទាំងនោះទាក់ទងនឹងភាពជាអ្នកដឹកនាំ ក៏ដោយ។ វាពិតជា
ធ្វើឲ្យរាំងស្ទះការងារផ្សាយដំណឹងល្អខ្លាំងណាស់   នៅពេលដែលប្រជារាស្រ្ត
របស់ព្រះអង្គពាក់កណ្តាលមិនបានបំរើព្រះអង្គតាមអំណោយទានរបស់ពួកគេ 
ដោយមាន សេរីភាពពេញលេញ។

ព្រះយេសូ៊បានបង្រៀនក្នងុសៀវភៅម៉ាថាយ 9:37-38 “...
ស្រវូដែលត្រវូច្រតូមានច្រើនណាស់ តែ អ្នកច្រតូមានតិចពេក។ ហេតុនេះ ចូរអ
ង្វរម្ចាស់ស្រែឲ្យចាត់អ្នកច្រតូមក្នងុស្រែរបស់លោក”។ ហេតុអ្វបីានជាយើងត្រវូប
ង្អាក់ដំណើរប្រជារាស្រ្តរបស់ព្រះអង្គ ដោយមិនឲ្យពួកគេបំពេញកិច្ចការ ទាងនេះ?

នៅក្នុងការប្រជុំគណៈកម្មការ Lausanne សម្រាប់វេទិការផ្សាយដំណឹ
ងល្អពិភពលោកឆ្នាំ 2004 (Lausanne Committee for World 
Evangelism Forum) នៅប្រទេសថៃ មានសិក្ខាកាមចំនួន 1530 
នាក់មកពី 130 ប្រទេស មកចូលរួមពិភាក្សាអំពីការជំរុញ “ក្រុមជំនុំទំាងមូល 
ឲ្យយកដំណឹងល្អទាំងមូល ទៅកាន់ពិភពលោកទាំងមូល”។ មានសេចក្តីអះអា
ងមួយសរសេរថា        “យើងបញ្ជាក់អះអាងអំពីភាពជាបូជាចារ្យនៃអស់អ្នក
ដែលជឿលើព្រះយេស៊ូទាំងអស់ ហើយយើង អំពាវនាវក្រុមជំនុំឲ្យបំពាក់បំប៉ន 
លើកទឹកចិត្ត និងផ្តល់សិទិ្ធអំណាចដល់ស្រ្តី បុរស និងយុវវ័យ ដើមី្បបំពេញកា
រត្រាស់ហៅរបស់ពួកគេជាស្មរបន្ទាល់ និងជាអ្នករួមការងារក្នុងកិច្ចការផ្សាយ
ដំណឹង ល្អទូទាំងពិភពលោក”។ (8)

Gilbert Bilizekian ពិតជានិយាយចំចំនុចតែម្តង៖ “ព្រះអម្ចា
ស់របស់យើងបានរៀបរាប់អំពីជោគ វាសនាអាក្រក់របស់អ្នកបំរើ 
ដែលយកអំណោយទានរបស់ពួកគេទៅកប់ចោល ដោយមិនបានយក 
មកប្រើប្រាស់សំរាប់ពង្រកីព្រះរាជរបស់ព្រះជាម្ចាស់ (ម៉ាថាយ 25:30)។ 
យើងអាចមានការភ័យ ខ្លាចចំពោះការដាក់ទណ្ឌកម្មមួយដ៏ធ្ងន់ធ្ងរ៖ ជោ គវាស
នាអាក្រក់នឹងធ្លាក់ទៅលើអ្នកដឹកនំាក្រមុជំនំុ ណា ដែលបានបង្ខអំ្នកជឿដែលស្ថិ
តក្រោមការគ្រប់គ្រងរបស់ពួកគេ ឲ្យកប់ចោលព្រះអំណោយ ទានរបស់ពួកគេ 
ដោយមិនបានលើកទឹកចិត្ត ឲ្យពួកគេប្រើប្រាស់គ្រប់ធនធានទំាងបុ៉ន្មានដែល 
ពួកគេមាន សំរាប់គោលបំណងនៃព្រះរាជរបស់ព្រះអង្គ”។ (9)

ព្រះគម្ពីរបាននិយាយអំពីស្រ្តីជាច្រើន ដែលមាន មុខដំណែងជាអ្នកដឹកនាំ។ 
ស្រ្តីទាំងនេះមិនសូវ បានលឺឈ្មោះទេ ដោយសារតែវប្បធម៌នៅក្នុង 
សម័យនោះ ប៉ុន្តែប្រសិនបើវាជារឿងមិនត្រឹមត្រូវ ដែលឲ្យស្រ្តីធ្វើការដឹកនាំ 
ឬ បង្រៀននោះ ពួកគេ ប្រាកដជាមិនបានកាន់មុខដំណែង ឬ ទទួលការ 
សរសើរនៅក្នុងព្រះគម្ពីរហើយ។

•	 អ្នកស្រ ីអាណ (លូកា 2:36-38) និង កូនស្របួីននាក់របស់លោកភីលីព 
(កិច្ចការ 21:8-9) គឺជាព្យាការិនី។

•	 នាងព្រីសីល និងលោកអគីឡា បង្រៀន 
អំពីមាគ៌ារបស់ព្រះជាម្ចាស់ទៅកាន់ លោក អប៉ូឡូស (កិច្ចការ 
18:24-26) ហើយបានបង្កើតក្រុមជំនុំក្នុងផ្ទះរបស់ពួកគេ (1 
កូរិនថូស 16:19) ហើយត្រូវបានត្រាស់ ហៅឲ្យធ្វើកិច្ចការបំរើព្រះជា
មួយលោកប៉ូល (រ៉ូម 16:3)។

•	 នាងភីបេគឺជាគ្រូជំនួយ និងជាអ្នកជួយឧបត្ថម្ភដល់លោកប៉ូល (រ៉ូម 
16:1-2)

•	 នាងលីឌាបានជួបជាមួយអ្នករួមជំនឿក្នុងផ្ទះរបស់នាង
ហើយបានស្វាគមន៍លោកប៉ូល និងលោកស៊ីឡាស (កិច្ចការ 16:13-
15, 40)

•	 នាងយូនាសគឺជាគ្រីស្តទូត (រ៉ូម 16:7)
•	 នាងអ៊ើរ៉ូឌា និងនាងស៊ុនទីចគឺជាសហការីរបស់លោកប៉ូល (ភីលីព 

4:2-3)

ស្រ្តីក្នុងព្រះគម្ពីរ

ស
តើអ្នកដឹកនាទំាងំអស់នៅក្នងុក្រមុ

ជំនុំដំបូង មិនមែនសុទ្ធតែជាបុរស 

ទាំងអស់ទេឬអ?ី

ច
បើមើលទៅលើកាលៈទេសៈសង្គម 

សម័យនោះ យើងឃើញថាមាន ចំ

នួនអ្នកដឹកនំាដែលជាស្រ្តីជាច្រើន 

គួរឲ្យអស្ចារ្យ នៅក្នងុសម្ពន័្ធមេត្រ ីថ្ម។ី

ត្រូវធ្វើការទាំងអស់នេះ ដើមី្បកសាងក្រុមជំនុំ។ បើបងប្អូន 
និយាយភាសាចំឡែកអស្ចារ្យ ត្រូវឲ្យពីរ ឬ បីនាក់យ៉ាងច្រើន 
និយាយ ហើយនិយាយម្នាក់ម្តងៗ ដោយមានអ្នកបកប្រែផង ដែរ។ 
ប្រសិនបើគ្មានអ្នកបកប្រែទេនោះ បងប្អូនត្រូវនៅស្ងៀម កុំនិយាយ
ភាសាចំលែកអស្ចារ្យក្នុងក្រុមជំនុំឡើយ ចូរនិយាយ តែក្នុងចិត្ត និង
និយាយទៅកាន់ព្រះជាម្ចាស់បានហើយ។ រីឯការ ថ្លែងព្រះបន្ទូលវិញ 
ត្រូវឲ្យពីរ ឬ បីនាក់ថ្លែង ហើយអ្នកឯទៀតៗ ត្រូវពិចារណាមើល។ 
បើមាននរណាម្នាក់ដែលអង្គុយក្នុងអង្គ ប្រជុំនោះ បានទទួលគំនិ
តអ្វីមួយពីព្រះជាម្ចាស់ ត្រូវអ្នកកំពុង និយាយផ្អាកសិន ដិ្បតព្រះ
ជាម្ចាស់មិនសព្វព្រះហឫទ័យនឹង ការខ្វះសណ្តាប់ធ្នាប់ទេ គឺព្
រះអង្គសព្វព្រះហឫទ័យនឹងសេចក្តី សុខសាន្ត។ សូមឲ្យស្រ្តីៗនៅ
ស្ងៀមក្នុងអង្គប្រជុំ ដូចមានទម្លាប់ នៅក្នុងក្រុមជំនុំទាំងប៉ុន្មាន
របស់ព្រះជាម្ចាស់។ នាងគ្មានសិទិ្ធ និយាយអ្វីក្នុងពេលប្រជុំទេ 
គឺត្រូវនៅស្ងៀម ស្តាប់គេ ដូចមាន ចែងទុកមកក្នុងក្រិតវិន័យស្រាប់។ 
ប្រសិនបើនាងចង់ដឹងរឿងអ្វីមួយ ត្រូវសួរប្តីនាងឯផ្ទះ ទៅ ព្រោះស្រ្តីៗនិ
យាយក្នុងក្រុមជំនុំ មិនសមរម្យទេ។ (1 កូរិនថូស 14:26-30, 33-35)

នៅក្នុងសតវត្សទី 21 នេះ ស្តី្រដែលនិយាយក្នុងក្រុមជំនំុលែងចាត់ទុកជារឿង
ដែលមិនសមរម្យ ទៀតហើយ។ តាមការពិត មានមនុស្សជាច្រើនត្រូវបានរារាំ
ងក្នុងសេចក្តីជំនឿរបស់ពួកគេ ដោយសារពួកគេមើលឃើញថា ជំនឿគ្រីស្តបរិ
ស័ទគឺជាសាសនាដែលត្រួតត្រាដោយបុរស។

គោលការណ៍ក្នុងខគម្ពីរកូរិនថូសនេះគឺ គួរតែមានការរក្សាសណ្តាប់ធ្នាប់
ក្នុងពេលថ្វាយបង្គំ។ សូម សំគាល់ផងដែរថា មិនមែនតែស្រ្តីប៉ុណ្ណោះទេ
ដែលត្រូវបានសុំឲ្យនៅស្ងៀម សូម្បីតែអ្នកដែលនឹង និយាយភាសាចំឡែក 
ក៏ត្រូវបានប្រាប់ឲ្យនៅស្ងៀមផងដែរ ប្រសិនបើគ្មានអ្នកបកប្រែ។ ដូចគ្នាផង 
ដែរ ប្រសិនបើព្យាការីម្នាក់កំពុងនិយាយ ហើយមនុស្សម្នាក់ផ្សេងទទួលការបើ
កសំដែង ព្យាការី ដែលកំពុងនិយាយនោះ ត្រូវនៅស្ងៀម។ ការប្រជុំក្នុងក្រុមជំ
នុំត្រូវមានសណ្តាប់ធ្នាប់ ព្រោះព្រះ ជាម្ចាស់គឺជាព្រះនៃសន្តិភាព។

ស
តើព្រះគម្ពីរមិនបានចែងទេឬអីថា 

ស្រ្តីមិនគួរនិយាយក្នុងក្រុមជំនុ?ំ

ច
ខគម្ពរីនៅក្នងុសៀវភៅកូរិនថូស 

ដែលនិយាយថា ស្រ្តគួីរតែនៅ 

ស្ងៀម សំដៅទៅលើរបៀបរបបក្នងុ 

សម័យនោះ។ 

ខគម្ពរីនេះមិនសំដៅ 

ទៅលើសមត្ថភាព ឬ ច្បាប់ទំលាប់ 

នៅសម័យបច្ចប្ុបន្ននេះទេ។

ភាពស្ងៀមស្ងាត់

Craig Keener សរសេរថា “ច្បាប់ទម្លាប់តំបន់មេឌីទែរនេសម័យបុរាណ
មិនអនុញ្ញាតិឲ្យស្រ្តីដែល គួរឲ្យគោរព ប្រាស្រ័យទាក់ទងជាមួយបុរសដែល
មិនជាប់សាច់ឈាមនោះទេ...។ ស្រ្តីជាទូទៅ ទទួលការអប់រំតិចជាងបុរស 
នេះគឺជាការបញ្ជាក់អះអាងមួយដែលថា អ្នកដែលពិតជាមានចំណេះ 
ដឹងអំពីប្រវតិ្តសាស្រ្តពីបុរាណ នឹងមិនមានការសង្័សយទេ។ 
លោកប៉ូលចៀសវាងភាពមិនសមរម្យ ផ្នែកទំនាក់ទំនងសង្គម ដោ យ
ផ្តល់ដំបូន្មានដល់ស្រ្តីមិនឲ្យសួរសំនួរដល់បុរសផ្សេងទៀត ក្នុងពេល 
កំពុងប្រជុំនោះទេ ប៉ុន្តែលោកមិនបានប្រឆាំងនឹងការសិក្សាស្វែងយល់របស់
ពួកគេទេ។ នៅពេល ពួកគេទទួលបានការយល់ដឹងកាន់តែជ្រៅជ្រះ ពួកគេ
អាចនឹងចេះបកស្រាយប្រកបដោយភាព វៃឆ្លាតក្នុងការប្រជុំដូចគ្នានេះដែរ 
គឺពួកគេអាចអធិដ្ឋាន និងថ្លែងពាក្យទំនាយ។ តាមការយល់ ឃើញបែបនេះ 
បញ្ហាដ៏ពិតប្រាកដមិនមែនជាបញ្ហាយេនឌ័រទេ ប៉ុន្តែជាបញ្ហានៃភាពសមរម្យ 
និង ការសិក្សាយកចំណេះវិញ ហើយមិនគួរអនុញ្ញាតិឲ្យបញ្ហាទាំងពីរនេះរារាំង
ដល់ការបញេ្ចញសំលេង របស់ស្រ្តីក្នុងក្រុមជំនុំបច្ចុប្បន្ននោះទេ” (10)

ដូចគ្នាផងដែរ ប្រសិនបើលោកបូ៉លនិយាយថា ស្រ្តតី្រវូតែនៅស្ងៀមរហូត 
នោះគាត់ប្រាកដជាមិន បានណែនាឲ្យស្រ្តគី្របក្បាលនៅពេលអធិដ្ឋាន និងថ្លែង
ពាក្យទំនាយក្នងុក្រមុជំនំុ នៅក្នងុជំពូក ទំាងបីដំបូងនោះទេ។ (1 កូរិនថូស 11:5)

ពេលរៀនព្រះគម្ពីរស្រ្តីៗត្រូវនៅស្ងៀម និងស្តាប់បង្គាប់ទាំង 
ស្រុង។ ខ្ញុំមិនអនុញ្ញាតឲ្យស្រ្តីណាបង្រៀន ឬ ត្រួតត្រាលើប្តី ឡើយ 
គឺឲ្យនាងនៅស្ងៀមវិញ ដិ្បតព្រះជាម្ចាស់បានបង្កើត លោ កអដាំជាមុន 
រួចបង្កើតនាងអេវ៉ាតាមក្រោយ។ មិនមែន លោកអដាំទេដែលចាញ់បោក 
គឺនាងអេវ៉ាវិញទេតើ ដែលចាញ់ បោក ទាំងរំលោភលើបញ្ញតិ្តរបស់ព្
រះជាម្ចាស់ទៀតផង។ ក៏ប៉ុន្តែ ព្រះអង្គសង្រ្គោះស្រ្តី មកពីនាងបង្កើតកូន 
ហើយលុះត្រា តែនាងមានជំនឿខ្ជាប់ខ្ជួន មានចិត្តស្រឡាញ 
មានកិរិយាវិសុទ្ធ និងសុភាពរាបសាផង។ (1 ធីម៉ូថេ 2:11-15, 
អក្សរទ្រេតគឺជា ការសង្កត់ន័យបន្ថែម)

គោលការណ៍នេះគឺជាការប្រឆាំងទៅនឹងការបង្រៀនគោល លិទិ្ធខុសឆ្គង។ កា
រព្រួយបារម្ភនេះត្រូវបានបង្ហាញឲ្យឃើញ ភ្លាមៗ ក្នុងសៀវភៅ 1 ធីម៉ូថេ 1:3។

ខ្ញុំបានផ្តែផ្តាំអ្នក នៅពេលខ្ញុំចេញដំណើរទៅស្រុកម៉ាសេដូនរួចហើយថា 
ចូរស្នាក់នៅក្រុង អេភេសូនេះ ដើមី្បហាមប្រាមអ្នកខ្លះ កុំឲ្យបង្រៀនគោ
លលិទិ្ធណាផ្សេងទៀតឡើយ។ (1 ធីម៉ូថេ 1:3)

លោកប៉ូលបន្ថែមថា ស្រ្តីគឺជាគោលដៅរបស់គ្រូបង្រៀនក្លែងក្លាយ៖

ក្នុងចំណោមពួកគេ អ្នកខ្លះបានឆ្លៀតចូលផ្ទះនានា 
ហើយទាក់យកស្រ្តីឆោតៗ... (2 ធីម៉ូថេ 3:6)

“ស្រ្តីគួររៀន”

ពាក្យបីម៉ាត់នេះមានន័យ និងមានឥទិ្ធពលខ្លាំងបំផុត ប៉ុន្តែពាក្យទាំងនេះ
ត្រូវបានរំលងចោលជា ញឹកញាប់។ លោកប៉ូលបានមានប្រសាសន៍ថា 
ស្រ្តីៗគួរតែរៀន។ លោកប៉ូលគិតថា របៀបប្រសើរ បំផុតក្នុងការប្រឆាំងនឹង
ការបង្រៀនខុសឆ្គង គឺតាមរយៈការបង្រៀនដែលត្រឹមត្រូវ ហើយស្រ្តីៗគួរ 
តែរៀនតាមរបៀបសិស្ស “រ៉ាប៊”ី ដែលល្អៗ គឺរៀនដោយរបៀបស្ងៀមស្ងាត់ 
និងដោយការគោរព ចំពោះគ្រូរបស់ពួកគេ។

សិទិ្ធអំណាច 
និងការបង្រៀន

ស
ដោយសារព្រះគម្ពីរចែងថា 

ស្រ្តីមិន បង្រៀន ឬ 

មានសិទិ្ធអំណាចទៅ លើបុរសទេ 

តើព្រះគម្ពីរមិនបាន និយាយថា 

ស្រ្តីមិនគួរធ្វើជាគ្រូ បង្រៀន ឬ 

ធ្វើជាគ្រូគង្វាលទេឬអ?ី

ច
ខគម្ពីរដែលកំណត់សិទិ្ធអំណាច 

របស់ស្រ្តីក្នុងទីក្រុងអេភេសូ អាច 

យកមកអនុវត្តនៅសម័យបច្ចុប្បន្ន 

បាន ដោយនិយាយថា អ្នកដែល 

គ្មានការសិក្សារៀនសូត្រ មិនអាច 

ប្រកែកតវ៉ាចំពោះការបង្រៀនដែ

លខុសឆ្គងនោះទេ។

“ខ្ញុំមិនអនុញ្ញាតិឲ្យស្រ្តីបង្រៀនទេ”

លោកប៉ូលពិតជាចង់និយាយថា ស្រ្តីៗមិនត្រូវបានអនុញ្ញាតិឲ្យបង្រៀនទេ 
ប្រសិនបើពួកគេមិន ទាន់បានទទួលការបណ្តុះបណ្តាលគ្រប់គ្រាន់នៅឡើយ 
ព្រោះលោកប៉ូលបានសរសើរដល់ សមត្ថភាពរបស់នាងព្រីសីលក្នុងការបង្
រៀន (កិច្ចការ 18:24-26 និង រ៉ូម 16:3-5)។ សូមសំគាល់ ផងដែរថា នាងព្រីសី
លបានបង្រៀនជាមួយប្តីរបស់នាងឈ្មោះអគីឡា ក្នុងទីក្រុងអេភេសូ ដែលជា 
ក្រុមជំនុំដែលបានទទួលលិខិត ដែលមានសរេសរអត្ថបទគម្ពីរនេះ។

“ឬ ត្រួតត្រាលើបុរសនោះទេ”

Rebecca Merrill Groothuis បញ្ជាក់ថា “ពាក្យក្នុងខទី ១២ 
ដែលត្រូវបានបកប្រែ ‍ ‘ការត្រួតត្រា’ (authentein) មិនមែនជាពាក្យដែលត្រូ
វបានប្រើនៅកន្លែងផ្សេងទៀត ក្នុងសៀវភៅសម្ព័ន្ធមេត្រីថ្មី ដើមី្បបញ្ជាក់អំពីការ
ប្រើប្រាស់សិទិ្ធអំណាចវិជ្ជមាន ឬ ស្របច្បាប់ (exousia) នោះទេ។ តាមការ 
ពិត ពាក្យនេះមិនត្រូវបានយកមកប្រើនៅកន្លែងផ្សេងទៀតក្នុងសម្ព័ន្ធមេត្រីថ្មី
ទេ។ លើសពីនេះ វាមានអត្ថន័យច្រើនក្នុងការប្រើប្រាស់ភាសាក្រិចបុរាណ ដែ
លអត្ថន័យជាច្រើនមានន័យខ្លាំងជាង ពាក្យថា “សិទិ្ធអំណាច” រហូតអាចសំ
ដៅទៅដល់ការប្រើប្រាស់អំពើហិង្សាទៀតផង” (11)

លោកប៉ូលបានហាមប្រាមយ៉ាងជាក់លាក់ចំពោះឥរិយាបទដែលកោងកាច
និងត្រួតត្រា ដែលវា មិនសមរម្យចំពោះអ្នកមានជំនឿលើព្រះយេស៊ូ។

“នាងត្រូវនៅស្ងៀម”

ស្រ្តីៗត្រូវរៀនដោយភាពស្ងៀមស្ងាត់ និងមិនត្រូវបង្ករការរំខានទេ 
ព្រោះនេះគឺជាការរំពឹងទុកសំរាប់ សិស្សរ៉ាប៊ីទាំងអស់។

“អាដាំត្រូវបានបង្កើតមុន”

នៅក្នុងសៀវភៅលោកុប្បតិ្ត ព្រះជាម្ចាស់បានប្រាប់ដល់អាដាំដោយផ្ទាល់ថាមិន
ឲ្យបរិភោគផ្លែឈើ នៃ “ដើមឈើដឹងខុសត្រូវ” ទេ មុនពេលដែលអេវ៉ាត្រូវបាន
បង្កើតមកម្ល៉េះ។ អេវ៉ាមិនបានទទួលការ បញ្ជាដោយផ្ទាល់ពីព្រះជាម្ចាស់ទេ។ 
Rebecca Merrill Groothuis ពន្យល់បន្ថែមទៀតថា៖ 
“ចំនុចនៃការបកស្រាយគឺថា ដើមី្បចៀសវាងភាពបោកប្រាស់ និងកំហុសធ្ងន់ធ្ងរ 
ចំពោះអ្នកដែល ខ្វះចំណេះដឹងអំពីព្រះបន្ទូលរបស់ព្រះ (ដូចជាអ្វីដែលអេវ៉ា 
និងស្រ្តីជនជាតិអេភេសូបានធ្វើ) គួរតែផ្ទេរទៅកាន់អ្នកដែលបានទទួលការប
ណ្តុះបណ្តាលច្បាស់លាស់ (ដូចជាអាដាំ និងអ្នក ដឹកនាំដែលជាបុរសផ្សេងៗ
ទៀតក្នុងក្រុមជំនុំអេភេស)ូ” (12)

“ទទួលការសង្រ្គោះតាមរយៈការពរពោះកូន”

នេះគឺជាផ្នែកមួយដែលពិបាកយល់ ប៉ុន្តែមានការពន្យល់មួយ៖ 
ព្រះវិហាររបស់ព្រះនាងឌីអានក្នុង ទីក្រុងអេភេសូគឺជាតំបន់អច្ឆរិយៈមួយ ក្នុង
ចំណោមតំបន់អច្ឆរិយៈប្រាំពីរក្នុងសម័យបុរាណ។ វាមានទំហំធំ និងមានបន្ទប់
រតនាគារដែលមានអ្នកយាមចំនួន ៤០០នាក់។ ព្រះនាងឌីអានត្រូវ បានគេថ្វា
យបង្គំជាព្រះនៃជីវជាតិដែលជួយដល់ស្រ្តី ជា ពិសេសក្នុងពេលសម្រាលកូន។ 
លោកប៉ូល និយាយសំដៅទៅលើការប្រព្រឹត្តបែបនេះ ដោយលើកឡើងថា 
ស្រ្តីៗមិនចាំបាច់ងាកទៅរកព្រះ ន ាងឌីអានដើមី្បទទួលបានសុវតិ្ថភាពពេល
កំពុងសម្រាលកូនទេ ផ្ទុយទៅវិញ ពួកគេអាចមាន ជំនឿលើព្រះយេស៊ូបាន។ 
អ្នកស្រី Mimi Haddad សរសេរថា “ដើមី្បប្រឆាំងនឹងការបង្រៀនខុស 
ឆ្គងក្នុងទីក្រុងអេភេសូ លោកប៉ូលបានលើកឡើងថា ស្រ្តីៗនឹងទទួលការសង្រ្
គោះតាមរយៈការ សម្រាលកូន។ តើលោកប៉ូលចង់បង្កប់ន័យថា ស្រ្តីមិនអាចទ
ទួលការសង្រ្គោះតាមរយៈការថ្វាយ បង្គំព្រះនាងឌីអានទេ ប៉ុន្តែតាមរយៈការមា
នជំនឿលើព្រះគ្រីស្តឬ?” (13)

Craig Keener បានលើកឡើងពីចំនុចរិះគន់មួយ៖ “ព្រះគម្ពីរអនុញ្ញាតិឲ្យ
មានព័ន្ធកិច្ចស្រ្តីក្រោម លក្ខខណ្ឌធម្មតា ហើយហាមប្រាមក្នុងករណីលើក
លែងមួយចំនួនបុ៉ណ្ណោះ។ មានអត្ថបទព្រះគម្ពរី តែមួយគត់ដែលហាមស្រ្តមិីនឲ្យ
បង្រៀនព្រះគម្ពីរយ៉ាងច្បាស់ ដោយផ្ទុយពីអត្ថបទគម្ពីរជាច្រើន ដែលគំាទ្រដល់
ស្រ្តីជាច្រើនឲ្យបង្រៀនមេរៀនព្រះគម្ពីរ ដែលបានសំដៅទៅដល់ក្រុមជំនុំមួយ 
ដែលយើងដឹងច្បាស់ថា គ្រូបង្រៀនគោលលិទិ្ធខុសឆ្គងកំពុងផ្តោតការយកចិត្ត
ទុកដាក់ទៅលើ ស្រ្តីដោយមានប្រសិទិ្ធភាព។” (14)

រួមសេចក្តីមក ការបង្រៀនទូទៅនៃព្រះគម្ពីរគឺថា ព្រះជាម្ចាស់ប្រទានអំណោយ
ទានដល់បុរស និង ស្រ្តីស្មើគ្នា ហើយពួកគេគួរតែទទួលការលើកទឹកចិត្តឲ្យចូល
រួមបំរើគ្រប់កំរិតទាំងអស់។ យើងមិន អាចរំពឹងនឹងធ្វើជាដៃ និងជើងរបស់ព្រះ
ជាម្ចាស់ដើមី្បឈោងចាប់ពិភពលោកនេះបានទេ ប្រសិន បើប្រជារាស្រ្តរបស់
ព្រះអង្គពាក់កណ្តាល កំពុងត្រូវជាប់ច្រវាក់បែបនេះ!

ក៏ប៉ុន្តែ ខ្ញុំចង់ឲ្យបងប្អូនជ្រាបថា ព្រះគ្រីស្ត ន ាំមុខបុរសគ្រប់រូប 
បុរសនាំមុខស្រ្តី ហើយព្រះជាម្ចាស់នាំមុខព្រះគ្រីស្ត។ (1 កូរិនថូស 
11:3)

“ក្បាល” ឬ “kephale” ជាញឹកញាប់មានន័យ សិទិ្ធអំណាច 
ប៉ុន្តែវាក៏អាចត្រូវបានបកប្រែថា “ប្រភព” ផងដែរ ដូចជាពាក្យថា ប្រភព ឬ 
ក្បាលនៃទន្លេរ។

មានហេតុផលពីរអំពីមូលហេតុនៃការប្រើប្រាស់ ពាក្យ “ក្បាល” ក្នុងសៀវភៅ 
1 កូរិនថូស 11:3 ដែលអាចមានន័យថា “ប្រភពជីវិត” បានដែរ 
មិនមែនមានន័យថា “អ្នកដឹកនាំដែលប្រើ អំណាចគ្រប់គ្រង” នោះទេ។ 
ទីមួយ ទំនាក់ ទំនងទាំងនេះត្រូវបានកត់ត្រាតាមលំដាប់លំដោយកាល
ប្រវតិ្តនៃប្រភពដើម។ Gilbert Bilezikian ចង្អុលបង្ហាញថា “លំដា
ប់លំដោយដែលភ្ជាប់ចំនុចសំខាន់ទាំងបីនេះ មិនមែនជាឋានានុក្រមទេ 
ប៉ុន្តែគឺជាកាលប្រវតិ្តវិញ។ នៅដើមកំណើតពិភពលោក ព្រះគ្រីស្តបានផ្តល់ជីវិ
តទៅកាន់មនុស្ស ដែលជាប្រភពនៃជីវិតរបស់អាដាំ។ បន្ទាប់មក បុរសជាអ្នកផ្ត
ល់ជីវិតទៅកាន់ស្រ្តី នៅពេលដែលស្រ្តី ត្រូវបានសូនចេញពីបុរស។ ក្រោយមក 
ព្រះជាម្ចាស់ប្រទានជីវិតទៅកាន់ព្រះបុត្រា នៅ ពេលទ្រង់ យាងមកលើផែនដី 
ដើមី្បចាប់កំណើតជាមនុស្ស។ នៅពេលដែលលំដាប់លំដោយនៃចំនុចសំខា
ន់ ទាំងបីក្នុងព្រះគម្ពីរនេះ មិនត្រូវបានប៉ះពាល់ នោះអត្ថន័យនៃ “ក្បាល” 
នៅក្នុងខនេះគឺមានមុខងារ ជាអ្នកបំរើដែលផ្តល់ជីវិត។” (15)

ការអនុវត្តនូវគំនិតនេះពិតជាអស្ចារ្យណាស់ ដូចជាអ្វីដែលអ្នកស្រី Mimi 
Haddad បានសរសេរថា “នៅក្នុងសៀវភៅលោកុប្បតិ្ត ព្រះជាម្ចាស់បង្កើត
ស្រ្តីពីរូបកាយរបស់មនុស្សប្រុស។ ដូចគ្នាផងដែរ ព្រះគ្រីស្ត គឺជាដើមចម ឬ 
ជាប្រភពនៃក្រុមជំនុំ។ ព្រះគ្រីស្តសុគតដើមី្បជួយឲ្យមនុស្សទទួលបាន ជីវិត។ 
តាមរបៀបដូចគ្នានេះដែរ ប្តីត្រូវស្រលាញ់ភរិយារបស់ពួកគេដោយមានចិត្តលះ
បង់ ដូចជា សាច់ឈាមរបស់ពួកគេផ្ទាល់។ សេចក្តីស្រលាញ់នេះគូសបញ្ជាក់អំ
ពីការរួមគ្នាជាអង្គតែមួយ ដែល មានភាពសិ្នទិ្ធស្នាលបំផុត។” (16)

 ភាពជាអ្នកនាំមុខ

ស
តើព្រះគម្ពរីមិនបាននិយាយយ៉ា

ងច្បាស់ទេឬអីថា ប្តគឺីមេគ្រួសារ?

ច
ព្រះគម្ពរីមិនបាននិយាយថា ប្តគឺី 

ជាមេគ្រួសារទេ បុ៉ន្តែព្រះគម្ពរីបាន 

ចែងថា បុរសគឺជាអ្នកនាំមុខស្រ្តី 

ហើយព្រះជាម្ចាស់នំាមុខព្រះគ្រសី្ត។ 

តាមបរិបទនេះ “ក្បាល” អាចមាន 

ន័យថា “ប្រភពជីវិត” រវាងមនុស្ស 

និងនៅក្នងុព្រះត្រឯីក។

ទីពីរ ការនិយាយថា “ក្បាល” មានន័យថា “អ្នកដឹកនាំដែលត្រួតត្រា” 
អាចនឹងបង្កប់ន័យថាការ មានឋានៈទាបរវាងព្រះត្រីឯក ដែលត្រូវបានចាត់ទុក
ថាខុសពីគោលលិទិ្ធត្រឹមត្រូវ ក្នុងប្រវតិ្តសាស្រ្ត ក្រុមជំនុំ។

សូមពិនិត្យមើលល្អិតល្អន់ទៅលើខគម្ពីរនេះដែលប្រើពាក្យ “kephale” 
ដែលបានផ្តល់និយមន័យថា “អ្នកដឹកនាំដែលត្រួតត្រា”៖

•	 អ្នកដឹកនាំដែលត្រួតត្រាលើបុរសគឺព្រះគ្រីស្ត (ត្រឹមត្រូវ)
•	 អ្នកដឹកនាំដែលត្រួតត្រាលើស្រ្តីគឺបុរស (ប្រហែលត្រូវ)
•	 អ្នកដឹកនំាដែលត្រួតត្រាលើព្រះគ្រសី្តគឺព្រះជាម្ចាស់ (មិនត្រមឹត្រវូ   

ព្រះយេសូ៊មិនមែន ស្ថតិក្រោមការត្រួតត្រារបស់ព្រះជាម្ចាស់អស់កល្ប
ជានិច្ចនោះទេ)

Kevin Giles ពន្យល់ថា “ស្ទើរតែគ្រប់គ្រីស្តបរិស័ទទាំងអស់យល់ព្រម
ថា ពេលចាប់កំណើតជា មនុស្ស ព្រះបុត្រាបានស្ថិតក្រោមការគ្រប់គ្រង
របស់ព្រះបិតា។ ព្រះបុត្រាយកតួនាទីជាអ្នកបំរើ ប៉ុន្តែគ្រីស្តបរិស័ទភាគ
ច្រើនមិនជឿថា ការបន្ទាបខ្លួនរបស់ព្រះបុត្រាមកយកកំណើតជាមនុស្ស 
បញ្ជាក់អំពីទំនាក់ទំនងព្រះបិតា និងព្រះបុត្រាក្នុងភាពជាព្រះត្រីឯកដ៏នៅអ
ស់កល្បនោះទេ។ នៅក្នុងសៀវភៅភីលីព 2:5-11 លោកប៉ូលបានអះអាងថា 
ព្រះបុត្រាមានភាពស្មើគ្នាជាមួយ ព្រះបិតា មុនពេលដែលព្រះអង្គបានស្ម័
គ្រចិត្តលះបង់មកចាប់កំណើតជាមនុស្ស ហើយសុគតនៅ លើឈើឆ្កាង 
ហើយបន្ទាប់មក ព្រះអង្គត្រូវបានលើកតម្កើងឡើងជាព្រះអម្ចាស់។” (17)
ខគម្ពីរនេះមានភាពងាយយល់ជាង នៅពេលដែលពាក្យ “kephale” 
ត្រូវបានផ្តល់និយមន័យថា “ប្រភពជីវិត”៖ 

•	 ប្រភពជីវិតរបស់មនុស្សប្រុសទាំងអស់គឺជាព្រះគ្រីស្ត (ត្រឹមត្រូវ)
•	 ប្រភពជីវិតរបស់មនុស្សស្រីគឺជាបុរស (ត្រឹមត្រូវ 

ព្រោះនៅដើមកំណើតពិភពលោក ស្រ្តីត្រូវកើតចេញពីមនុស្សប្រុស)
•	 ប្រភពជីវិតនៃព្រះគ្រសី្តគឺព្រះជាម្ចាស់ (ត្រមឹត្រវូ ព្រោះព្រះយេសូ៊ត្រវូបា

នបញ្ជនូមកពីព្រះ បិតានៅពេលព្រះអង្គបានចាប់កំណើតជាមនុស្ស)

បន្ទាប់មកនេះ សូមពិចារណាខគម្ពីរមួយចំនួនដែលនិយាយអំពីព្រះយេស៊ូ
ជាក្បាលនៃក្រុមជំនុំ។ សូមសំគាល់ថា ខគម្ពីរទាំងនេះមិនបាននិយាយអំ
ពីតួនាទីរបស់ព្រះអង្គជាអ្នកដឹកនាំ ឬ អ្នកមាន សិទិ្ធអំណាចនោះទេ។ 
“ក្បាល” សំដៅទៅលើព្រះយេស៊ូជាប្រភពជីវិតដំបូង និងជាការសង្រ្គោះ 
និងជាអ្នកស្រោចទឹកឲ្យលូតលាស់។

ព្រះជាម្ចាស់បានបង្រ្កាបអ្វៗីទាងអស់ ឲ្យនៅក្រោមព្រះបាទារប
ស់ព្រះគ្រសី្ត ព្រមទំាងប្រទាន ឲ្យព្រះអង្គគង់នៅលើអ្វៗីទាងអស់ 

ធ្វើជាសិរសារលើក្រមុជំនំុ ដែលជាព្រះកាយរបស់ព្រះ អង្គ។ ក្រមុជំនំុនេះ
បានពោរពេញដោយគ្រប់លក្ខណសម្បតិ្តរបស់ព្រះគ្រសី្ត ហើយព្រះគ្រសី្ត 
ផ្ទាល់ក៏បានពោរពេញដោយគ្រប់លក្ខណសម្បតិ្តរបស់ព្រះជាម្ចាស់ដែរ។ 
(អេភេសូ 1:22-23, អក្សរទ្រេតជាការសង្កត់ន័យបន្ថែម)

ផ្ទុយទៅវិញ បើយើងប្រព្រឹត្តតាមសេចក្តីពិតដោយចិត្ត
ស្រលាញ់ យើងនឹងបានចំរើនឡើង គ្រប់វិស័យទាំងអស់ 
ឆ្ពោះទៅកាន់ព្រះគ្រីស្តជាសិរសា គឺព្រះអង្គហើយ ដែលធ្វើឲ្យព្រះកាយ 
ទាំងមូលបានផ្គុំគ្នា ហើយភ្ជាប់គ្នាឡើងយ៉ាងមាំ ដោយសារសន្លាក់ឆ្អឹងទា
ងប៉ុន្មានដែលបំរើព្រះ កាយ តាមកំរិតសមត្ថភាពរបស់សរីរាង្គនីមួយៗ 
ដើមី្បឲ្យព្រះកាយនោះចំរើន និងកសាង ឡើង ក្នុងសេចក្តីស្រលាញ់។ 
(អេភេសូ 4:15-16, អក្សរទ្រេតជាការសង្កត់ន័យបន្ថែម)

គេមិននៅជាប់ជាមួយព្រះគ្រសី្តជាព្រះសិរសាទេ  គឺព្រះសិរសានេះហើយ 
ដែលផ្គត់ផ្គង់ឲ្យព្រះ កាយទំាងមូលតភ្ជាប់គ្នាដោយសន្លាក់ឆ្អងឹ 
និងសរសៃ ព្រមទំាងចំរើនឡើង តាមតែព្រះជា ម្ចាស់ប្រទានឲ្យ។ 
(កូឡូស 2:19, អក្សរទ្រេតជាការសង្កត់ន័យបន្ថែម)

Bilezekian ពន្យល់ថា “សម្ព័ន្ធមេត្រីថ្មីមានអត្ថបទគម្ពីរយោងជាច្រើនអំពីអ្ន
កដឹកនាំមកពីគ្រប់ ស្ថានភាពជីវិត៖ អ្នកដឹកនាំសាសនា, អ្នកដឹកនាំសហគម, 
អ្នកដឹកនាំយោធា, អ្នកដឹកនំារដ្ឋា ភិបាល, អ្នកដឹកនំាជាបុរស 
និងអ្នកដឹកនាំក្រុមជំនុំ។ អ្នកដឹកនាំទាំងនេះ គ្មាននរណាម្នាក់ត្រូវបាន 
តែងតាំងឲ្យធ្វើជា “ក្បាល” ឬជា “អ្នកត្រួតត្រា” នោះទេ។ 
ការពន្យល់ដែលយើងមើលឃើញច្បាស់ សំរាប់ភាពចំលែកនេះគឺថា “ក្បាល” 
មិនមែនមានន័យថា “អ្នកដឹកនា”ំ ទេនៅក្នុងភាសារបស់ សម្ព័ន្ធមេត្រីថ្មី។ 
ការប្រើប្រាស់ពាក្យ “ក្បាល” នៅក្នុងបរិបទនេះដែលយើងមើលឃើញនៅក្នុង
សៀវ ភៅ 1 កូរិនថូស, អេភេសូ និងកូឡូស នាំឲ្យយើងធ្វើសេចក្តីសន្និដ្ឋានថា 
ទស្សនៈទាននៃភាពជា ក្បាលនៅក្នុងសម្ព័ន្ធមេត្រីថ្មី សំដៅទៅលើមុខងាររបស់
ព្រះគ្រីស្តដែលជាប្រភពដើមនៃជីវិត និង ការលូតលាស់ និងតួនាទីជាអ្នកបំរើ
ដែលផ្គត់ផ្គង់ និងទ្រទ្រង់ជីវិត។” (18)

ប្រសិនបើអ្នកនៅមិនទាន់ជឿជាក់លើការបកស្រាយនេះនៅឡើយទេ
ខ្ញុំសូមលើកទឹកចិត្តឲ្យអ្នក អានអត្ថបទនិពន្ធរបស់ Berkeley និង 
Alvera Mickelsen ដែលមានចំណងជើងថា “តើពាក្យ Kephale មា
នន័យដូចម្តេចក្នុងព្រះគម្ពីរសម្ព័ន្ធមេត្រីថ្ម?ី” នេះគឺជាគំរូសាកល្បងមួយ៖ 
“សន្ទានុ ក្រមភាសាក្រិក និងភាសាអង់គ្លេសពិស្តារបំផុត (ដែល 
មាននិយាយអំពីភាសាក្រិកទាក់ទងនឹង កវីម្នាក់ឈ្មោះ Homer 
និងភាសាក្រិកបុរាណ) ក្នុងសម័យបច្ចុប្បន្នគឺសៀវភៅដែលមានពីរភាគ 
និងមានជាង 2000 ទំព័រ ដែលបានចងក្រងដោយ Liddel, Scott, 

Jones និង McKenzie និងបានបោះពុម្ភលើកដំបូងក្នុងឆ្នាំ 1843...។ 
សន្ទានុក្រមនេះមាន និយាយអំពីអត្ថន័យទូទៅ នៃពាក្យ “kephale” 
ដោយមានឧទាហរណ៍បញ្ជាក់ផងដែរ។ បញ្ជីពាក្យនេះមិនបានរួមបញ្ចូល 
ពាក្យ “សិទិ្ធអំណាច”, “ឋានៈខ្ពង់ខ្ពស”់, “អ្នកដឹកនា”ំ, “នាយក” ឬ 
ពាក្យមួយផ្សេងដែលមាន ន័យស្រដៀងគ្នានោះទេ” (19)។ The 
Mickelsens បន្តសរសេរចំនួន 14 ទំព័របន្ថែមទៀត និយាយអំពីភាសាក្រិក។ 
ការឆ្លើយតបរបស់ Philip Barton Payne ចំពោះអត្ថបទរបស់ 
the Mickelsens និយាយថា “តាមការពិត The Mickelsens 
មិនបានផ្តល់សារៈសំខាន់ដល់ការប្រើ ប្រាស់ភាសាក្រិកទេ។ នៅពេលបញ្ចូ
លសៀវភៅបន្ថែមក្នុងឆ្នាំ 1968 សន្ទានុក្រមរបស ់ Liddell និង Scott សរ
សេរអំពីអត្ថន័យប្រៀបធៀបជាភាសាអង់គ្លេសនៃពាក្យ “kephale” ចំនួន 
48 ពាក្យដាច់ ដោយឡែកពីគ្នា។ គ្មានពាក្យណាមួយបង្កប់ន័យអំពីអ្នកដឹកនាំ 
សិទិ្ធអំណាច ដំបូង ឬ សំខាន់ នោះទេ។” (20)

សង្ខេបសេចក្តីមក ព្រះអង្គមិនបានឲ្យបុរសទទួលរងលទ្ធផលនៃការធ្លាក់ចុះ
នៃអំពើបាបទេ ដែល លទ្ធផលនេះរួមបញ្ចូលការត្រួតត្រាលើភរិយារបស់ពួក
គេ ផ្ទុយទៅវិញ ព្រះអង្គសព្វព្រះហឫទ័យ ឲ្យប្តីធ្វើជាប្រភពនៃជីវិត និងការ
លើកទឹកចិត្តទៅដល់ភរិយារបស់ពួកគេវិញ ដូចជាព្រះយេស៊ូគឺជា ប្រភពជីវិត 
និងការលើកទឹកចិត្តដល់យើងផងដែរ!

Merrill-Groothuis ពន្យល់បន្ថែមទៀតថា 
“អ្វដីែលមិនសមហេតុផលនោះគឺថា ការយល់ថា ក្បាលរបស់ស្
រ្តគឺីជាអ្នកដឹកនំារបស់ស្រ្ត ី ពិតជាផ្ទយុពីគោលបំណងនៃព្រះគម្ពរីអំពីក្បាល
ដែលជា អ្នកទ្រទ្រង់ជីវិត សុខភាព និងការលូតលាស់របស់ភរិយា។ ស្រ្តី
មិនអាចរីកចំរើនក្នងុភាពពេញវ័យ ផ្នែកព្រលឹងវិញ្ញាណ ផ្លវូអារម្មណ៍ 
និងផ្នែកបញ្ញាបានពេញលេញនោះទេ ប្រសិនបើពួកគេមិនមាន 
ឳកាសទទួលខុសត្រវូចំពោះជីវិតផ្ទាល់ខ្លនួរបស់ពួកគេនោះ ឬ ប្
រសិនបើស្រ្តតី្រវូបានចាត់ទុកដូច ជាក្មេងម្នាក់ដែលត្រវូមានអ្នកធ្វើការសំរេចចិ
ត្តជំនួសឲ្យរហូតនោះ។ អាពាហ៍ពិពាហ៍តាមឋានានុ ក្រមក៏នឹងបង្អាក់ការលូ
តលាស់ផ្នែកអត្តចរិត និងការញែកជាវិសុទ្ធរបស់ស្វាមីផងដែរ មានន័យថា 
ស្វាមីខកខានមិនបានសិក្សាស្វែងយល់ និងផ្តល់សេចក្តសី្រលាញ់ដល់គ្នាទៅវិ
ញទៅមក ក្នងុនាម ជាដៃគូស្មើគ្នាក្នងុការងារបំរើព្រះរាជរបស់ព្រះគ្រសី្ត។” (21)

“បងប្អូនដែលកោតខ្លាចព្រះគ្រីស្ត ត្រូវ គោរពចុះចូលគ្នាទៅវិញទៅមក។ 
បងប្អូន ជាស្រ្តីដែលមានស្វាមី ត្រូវគោរពចុះចូល នឹងស្វាមីរៀងៗខ្លួន 
ដូចជាគោរពចុះចូល នឹងព្រះជាម្ចាស់ដែរ។ ចំពោះបងប្អូនដែល 
មានប្រពន្ធវិញ ចូរស្រលាញ់ភរិយា ដូចព្រះ គ្រីស្តស្រលាញ់ក្រុមជំនុំដែរ 
ព្រះអង្គបូជា ព្រះជន្មរបស់ព្រះអង្គផ្ទាល់។ បងប្អូនជាខ្ញុំ បំរើអើយ ចូរស្តា
ប់បង្គាប់ម្ចាស់របស់ខ្លួនក្នុង លោកនេះ ដោយគោរពកោតខ្លាចញាប់ញ័រ  
និងដោយចិត្តស្មោះសរ ដូចស្តាប់បង្គាប់ ព្រះគ្រីស្តដែរ។ 
រីឯបងប្អូនដែលជាម្ចាស់វិញ ចូរប្រព្រឹត្តចំពោះអ្នកបំរើរបស់បងប្អូនបែប 
នោះដែរ គឺមិនត្រូវគំរាមកំហែងគេឡើយ។ តោងដឹងថា ទាំងពួកគេ 
ទាំងបងប្អូន មានម្ចាស់តែមួយនៅស្ថានបរមសុខ ហើយព្រះអង្គមិន 
រើសមុខនរណាសោះឡើយ។” (អេភេសូ 5:21-22, 25; 6:5, 9, អក្សរ
ទ្រេតគឺជាការសង្កត់ន័យបន្ថែម)

ការចុះចូលគ្នាទៅវិញទៅមកគឺជាខគម្ពីរគន្លឹះនៅទីនេះ
ដោយណែនាយើងពីរបៀបបង្ហាញអំពីការ ពោរពេញដោយព្រះវិញ្ញាណ 
(អេភេសូ 5:18) នៅក្នងុលំនៅដ្ឋានរបស់យើង។ លោកបូ៉លប្រើការ ចុះចូលរប
ស់ភរិយាទៅកាន់ប្តីនៅក្នងុវប្បធម៌នោះ ដើម្ីបធ្វើជាគំរូនៃការចុះចូលរបស់យើងចំ
ពោះ គ្នាទៅវិញទៅមក។ ការស្តាប់បង្គាប់របស់ប្រពន្ធ និងខ្ញុបំំរើគឺការតម្រវូតាម
ច្បាប់របស់ជនជាតិយូដា និងជនជាតិរូ៉ម ហើយវាគឺជាបទដ្ឋានវប្បធម៌មួយដែល
អាចទទួលយកបាន បុ៉ន្តែសំរាប់ក្រមុជំនំុ ដើម អាទិភាពចំបងគឺផ្សាយដំណឹងល្អ 
និងមិនរំខានដល់ច្បាប់ទំលាប់នានាទេ។ ដូច្នេះ លោ កបូ៉ល ពន្យល់អំពីការប្
រព្រតឹ្តក្នងុព្រដំែនសង្គមមួយដែលយកបុរសជាធំ ដោយមានគុណសម្បតិ្តគ្រសី្ត 
បរិស័ទល្ៗអ  ដូចជា ការចុះចូល (មិនមែនការស្តាប់បង្គាប់ទេ) និងសេចក្តសី្រលាញ់ 
(មិនមែន ច្បាប់ទំលាប់ទេ)។

J. Lee Grady សង្ខេបថា “ការចុះចូល មិនមែនតាមន័យត្រួតត្រា 
ឬ គ្រប់គ្រងលើនរណាម្នាក់ទេ បុ៉ន្តែការចុះចូលមានន័យថា 
ការចូលចិត្តគ្នាទៅវិញទៅមក ហើយមិនទាមទារសិទិ្ធផ្ទាល់ខ្លនួ ឡើយ។ ការចុះ
ចូលបែបនេះគួរតែធ្វើឡើងក្នងុព្រះកាយរបស់ព្រះគ្រសី្តទាងមូល ដើម្ីបបង្ហាញ 
សេចក្តសី្រលាញ់របស់ព្រះគ្រសី្តទៅកាន់ពិភពលោក។” (22)

ការចុះចូល

ស
ព្រះគម្ពីរចែងថា ភរិយាត្រូវចុះចូល 

ជាមួយស្វាមី។ តើការចុះចូលនេះ 

មិនត្រឹមត្រូវទេឬអី ព្រោះវាជាការ 

ផ្តល់ការគាំទ្រដល់ស្វាមីដោយភាព

វៃឆ្លាត និងស្ម័គ្រចិត្ត?

ច
នៅក្នងុសតវត្សទី ១ ប្រពន្ធត្រវូបាន 

រំពឹងឲ្យចុះចូលជាមួយប្ត ីហើយខ្ញុ ំបំ

រើត្រវូស្តាប់បង្គាប់ចៅហ្វាយនាយ 

បុ៉ន្តែលោកបូ៉លណែនាដល់គ្រួសារ 

គ្រសី្តបរិស័ទឲ្យមានអាកប្បកិរិយា 

ថ្មគឺី ចុះចូលចំពោះគ្នាទៅវិញទៅមក

ជាញឹកញាប់ ស្រ្ត ី និងបុរសត្រវូបានរារំាងមិនឲ្យមានទំនាក់ទំនងដែលមានសុខ
ភាពល្អ និងមិន បានបំពេញព័ន្ធកិច្ចដោយមានប្រសិទិ្ធភាពទេ ដោយសារ
របៀបមួយនៃការបកស្រាយខគម្ពរីមួយ ចំនួន។ នេះមិនមែនជាលើកទី ១ ទេ 
ដែលរឿងនេះកើតឡើងនោះ។ នៅក្នងុសហរដ្ឋអាមេរិច ក្នងុ អំឡុងទស្សវត្ស 1800 
អ្នកការពារសិទិ្ធរបស់ខ្ញុបំំរើ ពឹងផ្អែកទំាងស្រងុទៅលើការបកស្រាយ ព្រះគម្ពរី។ 
ពួកគេបានមើលឃើញថា ព្រះយេសូ៊មានព្រះបន្ទលូសំដៅទៅលើខ្ញុបំំរើនៅក្នងុ 
ប្រស្នារព្រះគម្ពរី ដែលសៀវភៅកាឡាទី ជំពូកទី 4 ប្រើឧទាហរណ៍ពីភាពជាខ្ញុបំំរើ 
ហើយសៀវភៅ អេភេសូ ជំពូកទី 6 ប្រាប់ឲ្យខ្ញុបំំរើស្តាប់បង្គាប់ម្ចាស់របស់ពួកគេ។ Stan 
Gundry មានប្រសាសន៍ថា “នៅថ្ងៃណាមួយ គ្រសី្តបរិស័ទនឹងមានការខ្មាស់អៀន 
ចំពោះការការពារលិទិ្ធឋានានុក្រមនិយមនៃ ការយកបុរសជាធំក្នងុព្រះគម្ពរី ព្រោះវា
គឺជាការនិយាយការពារសិទិ្ធរបស់ខ្ញុបំំរើនៅក្នងុសតវត្សទី 19។” (23)

អត្ថបទព្រះគម្ពីរត្រូវតែបកស្រាយដោយយោងតាមបរិបទ កាលវេលា 
និងផ្ទៃរឿងទាំងមូល។ សូម ពិចារណាទៅលើស្ថានភាពខាងក្រោមនេះ តើមាន
ស្ថានភាពណាដែលស្របទៅនឹងផ្ទៃរឿងទាំង មូលរបស់ព្រះគម្ពីរឬទេ?៖

•	 ស្រ្តីម្នាក់ទទួលបានការប៉ះពាល់ចិត្តពីព្រះវិញ្ញាណ ហើយនាងកំពុង
រៀនក្នុងថ្នាក់ព្រះគម្ពីរ មួយ ហើយនាងត្រូវបានគេប្រាប់ថា នាងអាច
ផ្តល់ទីបន្ទាល់ខ្លីមួយទៅកាន់ក្រុមជំនុំបាន ប៉ុន្តែធ្វើបានតែនៅទីកន្លែង
ជាក់លាក់មួយក្នុងក្រុមជំនុំប៉ុណ្ណោះ ដោយមិនត្រូវនិយាយអ្វី ដែល
អាចនឹងបង្ហាញថានាងកំពុងបង្រៀនក្រុមជំនុំនោះឡើយ។

•	 កុមារម្នាក់ត្រូវបានផ្តាច់មិនឲ្យទទួលការព្យាបាលជំង
តាមលទ្ធផលស្រាវជ្រាវផ្នែកពេទ្យ ដែលម្តាយរបស់វាបានរកឃើញ 
និងព្រមទាំងទទួលបានអនុសាស្រ្តពីគ្រូពេទ្យផងដែរ
ដោយសារប្តីរបស់នាងមិនយល់ព្រម ហើយបដិសេធចំពោះលទ្ធផល
នៃការស្រាវជ្រាវ នោះ។

•	 ស្រ្តីម្នាក់ដែលកំពុងសំរេចជោគជ័យជាច្រើន ក្នុងព័ន្ធកិច្ចមួយដែលកំ
ពុងតែរីកចំរើន ត្រូវ បានបញ្ឈប់ពីការងារ នៅពេលដែលបុរសថ្មីៗដែ
លជាសមាជិកគណៈកម្មការមានជំនឿថា ស្រ្តីៗមិនគួរស្ថិតក្នុងមុខដំ
ណែងជាអ្នកដឹកនាំទេ។

 សេចក្តីសន្និដ្ឋាន

•	 ប្រពន្ធម្នាក់ទទួលរងការរំលោភបំពានផ្នែកពាក្យសមតី
និងរាងកាយពីប្តីរបស់នាង ដែលជា គ្រូជំនួយក្នុងក្រុមជំនុំ។ គ្រូ
គង្វាលរបស់នាងបានឲ្យយោបល់ដល់នាងថា កុំធ្វើឲ្យប្តីនាង ខឹង 
ប៉ុន្តែត្រូវចុះចូល និងអធិដ្ឋានវិញ។

•	 ស្រ្តីម្នាក់ដែលរៀនក្នុងមហាវិទ្យាល័យ ត្រូវបំបាក់ទឹកចិត្តមិនឲ្យធ្វើ
ការងារមួយដ៏ល្អ ហើយ ត្រូវបានប្រាប់ថា ផែនការដ៏ល្អបំផុតដែ
លព្រះមានសំរាប់នាង គឺឲ្យនាងមានគ្រួសារនៅថ្ងៃ ណា មួយ។ 
នាងត្រូវបានគេប្រាប់ថា នាងមិនអាចបំរើប្តីរបស់នាងឲ្យបានគ្រប់គ្រា
ន់ទេ ប្រសិនបើនាងធ្វើការនៅក្រៅផ្ទះ។

តាមការពិត មានគំនិតខុសគ្នាជាច្រើនអំពីប្រធានបទនេះ 
ប៉ុន្តែប្រសិនបើយើងមានគំនិតខុស សូម កុំឲ្យយើងមានគំនិតខុសដោ
យរារាំងដល់កិច្ចការរបស់ព្រះ។ សូមឲ្យយើងលើកទឹកចិត្តព្រះកាយ 
របស់ព្រះគ្រីស្តទាំងមូល ឲ្យប្រើប្រាស់អំណោយទានទំាងអស់
ដែលពួកគេមាន ដើមី្បជួយដល់ ពិភពលោកនេះទំាងមូល។ 
តម្រូវការពិតជាមានទំហំធំធេងណាស់ ហើយព្រះទ្រង់ជ្រាបដឹង... ដូច្នេះយើង
ពិតជាត្រូវការគ្នាទៅវិញទៅមក!

អំព ីCBE
គ្រីស្តបរិស័ទសំរាប់សមភាពនៃព្រះគម្ពីរ (CBE) គឺជាអង្គការគ្រីស្តបរិ
ស័ទដែលមិនរកប្រាក់ ចំណេញ មានទាំងបុគ្គលិកប្រុស និងបុគ្គលិកស្រី 
ដែលមានជំនឿថា តាមការបកស្រាយត្រឹមត្រូវ របស់ព្រះគម្ពីរ បានបង្រៀនយើ
ងអំពីមូលដ្ឋានគ្រឹះសំខាន់នៃសមភាពបុរស និងស្រ្តីនៅក្នុងគ្រប់ ជាតិសាសន៍ 
គ្រប់វណ្ណៈសេដ្ឋកិច្ច និងគ្រប់វ័យទំាងអស់ ដោយផ្អែកលើការបង្រៀនរបស់ព្រះ
គម្ពីរ ដូចជាសៀវភៅកាឡាទី 3:28 បានចែងថា៖ 

“ដូច្នេះគ្មានសាសន៍យូដា គ្មានសាសន៍ក្រិកទៀតទេ ហើយក៏គ្មានអ្នកងារ 
គ្មានអ្នកជា គ្មានបុរស គ្មានស្រ្តីទៀតដែរ គឺបងប្អូនទាំងអស់បានរួមគ្នាមកជាអ
ង្គតែមួយ ក្នុងព្រះគ្រីស្តយេស៊ូ។”

សេចក្តីថ្លែងបេសកកម្ម

CBE មានវត្តមានដើមី្បលើកកំពស់ភាពយុតិ្តធម៌ 
និងសហគមស្របតាមព្រះគម្ពីរ ដោយអប់រំដល់ គ្រប់គ្រីស្តបរិស័ទថា 
ព្រះគម្ពីរបានត្រាស់ហៅបុរស និងស្រ្តីឲ្យប្រើប្រាស់សិទិ្ធអំណាចរួមគ្នា និងស្មើ 
ភាពគ្នាក្នុងការបំរើ និងភាពជាអ្នកដឹកនាំក្នុងគ្រួសារ ក្រុមជំនុំ និងពិភពលោក។

គុណតម្លៃស្នូល

•	 ព្រះគម្ពីរគឺជាមគ្គុទេសក៍ដ៏មានអំណាចដឹកនាំសំរាប់ សេចក្តីជំនឿ 
ជីវិត និងការប្រតិប័ត្ត។

•	 ការយកបុរសជាធំ (ការត្រួតត្រារបស់មនុស្សប្រុស) 
មិនមែនជាគំរូដើមល្អបំផុតរបស់ព្រះ គម្ពីរទេ 
ប៉ុន្តែវាជាលទ្ធផលនៃអំពើបាបវិញ។

•	 ការយកបុរសជាធំគឺជាការរំលោភបំពានអំណាច ដោយដក
ហូតយកពីស្រ្តីនូវអ្វីដែលព្រះ បានប្រទានដល់ពួកគេ ដូចជា 
ភាពថ្លៃថ្នូរ និងសេរីភាព ភាពជាអ្នកដឹកនាំ ហើយជាញឹក ញាប់ 
គឺដកហូតយកជីវិតរបស់ស្រ្តីតែម្តង។

•	 ទោះបីជាព្រះគម្ពីរឆ្លុះបញ្ចាំវប្បធម៌បុរសជាធំក៏ដោយ

ក៏ព្រះគម្ពីរមិនបានបង្រៀនអំពីការ យកបុរសជាធំក្នុងទំនាក់ទំនងរប
ស់មនុស្សដែរ។

•	 កិច្ចការប្រោសលោះរបស់ព្រះគ្រីស្ត បានដោ ះមនុស្សឲ្យមានសេរី
ភាពពីការយកបុរសជាធំ ដោយព្រះអង្គត្រាស់ហៅទាំងបុរស និង
ស្រ្តីឲ្យប្រើប្រាស់សិទិ្ធអំណាចរួមគ្នា និងស្មើភាពគ្នា ក្នុងកិច្ចការបំរើ 
និងភាពជាអ្នកដឹកនាំ។

•	 ផែនការរបស់ព្រះសំរាប់ទំនាក់ទំនង រួមមាន អាពាហ៌ពិពា
ហ៌ដែលស្មោះត្រង់រវាងបុរស និងស្រ្តី ភា ពនៅលីវដែលមិ
នប្រឡូកក្នុងការរួមភេទ និងការចុះចូលចំពោះគ្នាទៅវិញ 
ទៅមកក្នុងសហគមគ្រីស្តបរិស័ទ។

•	 ការប្រើប្រាស់អំណោយទានរបស់ស្ត្រីដោយគ្មានការរារាំង
ពិតជាផ្នែកដ៏សំខាន់ និងចាំបាច់ ដល់កិច្ចការរបស់ព្រះវិញ្ញាណបរិសុ
ទ្ធ និងសំខាន់ដល់ការពង្រីកដំណឹងល្អនៅក្នុងពិភព លោក។

•	 អ្នកដើរតាមព្រះយេស៊ូត្រូវប្រឆាំងចំពោះភាពអយុតិ្តធម៌
និងការបង្រៀន និងទំលាប់ ផ្សេងៗបែបបុរសជាធំ 
ដែលមិនបានផ្តល់ភាពសំខាន់ដល់បុរស និងស្រ្តី ព្រមទាំងរំលោភ 
បំពានដល់ពួកគេទៀតផង។

និមិត្តសំរាប់អនាគត

CBE មាននិមិត្តមើលឃើញអនាគតមួយ ដែលអ្នកជឿលើព្រះយេស៊ូទំាងអស់
មានសេរីភាពក្នុង ការប្រើប្រាស់អំណោយទានរបស់ពួកគេ សំរាប់សេរីរុងរឿង 
និងព្រះហឫទ័យរបស់ព្រះជាម្ចាស់ ដោយបានទទួលការជ្រោមជ្រែងពេញទី 

ពីសំណាក់សហគមបងប្អូនរួមជំនឿ។

Janet George បានបំរើក្នុងគណៈនាយកនៃអង្គការគ្រីស្តបរិស័ទដើមី្បសមភា
ពនៃព្រះគម្ពីរ និងជានាយិកា ផ្នែកព្រលឹងវិញ្ញាណសំរាប់មូលនិធិ Enlighten 
Foundation។ អ្នកស្រី និងស្វាមីរបស់អ្នកស្រី ឈ្មោះ Matt ជាម្ចាស់ក្រុមហ៊ុនវា
យតំលៃលំនៅដ្ឋាននៅក្នុងទីក្រុងសិនតែនីយ៉ាល ក្នុងរដ្ឋខូឡូរ៉ាដូ ហើយពួកគេចូលរួម 
ក្រុមជនុំឈ្មោះ Oasis Church។ ពួកគេមានកូនស្រីពេញវ័យចំនួនបីនាក់។ 

“នៅតែស្មើភាពគ្នា គឺជាឳសថដ៏មានប្រសិទិ្ធសំរាប់ព្យាបាលការយល់ខុស 
ការអានអត្ថបទគម្ពីរ ដែលមិនស៊ីជំរៅ និងការរើសអើងយេនឌ័រ ដែលធ្វើឲ្យព័ន្ធកិច្ច 
និងទីបន្ទាល់របស់ក្រុមជំនុំទៅកាន់លោកិយ ចុះខ្សោយ។ “នៅតែស្មើភាពគ្នា” គឺ
ជាសៀវភៅដ៏ល្អសំរាប់ការសិក្សារបស់បុគ្គលម្នាក់ៗ ឬ សិក្សាជាក្រុម។ សៀវភៅ 
“នៅតែស្មើភាពគ្នា” គឺជាធនធានដ៏មានប្រយោជន៍ចំពោះសំនួរពាក់ព័ន្ធនឹងយេន
ឌ័រ ដែលក្រុម ជំនុំបច្ចុប្បន្នជាច្រើន ត្រូវតែឆ្លើយតប”

Mimi Haddad
ប្រធានអង្គការគ្រីស្តបរិស័ទដើមី្បសមភាពនៃព្រះគម្ពីរ

www.cbeinternational.org

“នៅតែស្មើភាពគ្នា គឺជាសេចក្តពីន្យល់សង្ខេបខ្លអំីពីសមភាពនៃព្រះគម្ពរី។”
Alvera Mickelsen

គឺជាសមាជិកស្វានិកនៃអង្គការគ្រីស្តបរិស័ទដើមី្បសមភាពនៃព្រះគម្ពីរ, ជាអ្នកនិពន្ធ, អ្នកពិនិត្យផ្ទៀងផ្ទាត់ 

និងជាគ្រូបង្រៀន។

សំរាប់តម្រូវការសៀវភៅបន្ថែម៖ “នៅតែស្មើភាពគ្នា” សេចក្តីពន្យល់លំអិតអំពីសមភាពនៃព្រះគម្ពីរ 
អាចកម្មង់ទិញបានតាមរយៈព័ត៌មានទាក់ទងខាងក្រោម៖

គេហទំព័រ៖ www.equalitydepot.com
ទូរស័ព្ទ៖ 612-872-6898

អ៊ីម៉េល៖ books@cbeinternational.org

អង្គការគ្រីស្តបរិស័ទដើមី្បសមភាពនៃព្រះគម្ពីរ
122 W Franklin Ave, Suite 218
Minneapolis, MN 55404-2451
ទូរស័ព្ទ៖ 612-8872-6898

រចនាគំរបដោយ៖ Mary Quint

